
SIULEQUT

Kalaallit meerartaat atugarliortut Meeqqat Inuusuttullu Hluata Mzlkebot-
tenip Nuummi ulloq unnuarlu immikkoortoqarfianut nuussimasut pil-
lugit nalunarusiaq manna SFI-p nalunaarusiaasa aapparaat. Meeqqat
Mzlkebottep angerlarsimaffimmi ajornartorsiuteqarneq pissutigalugu
Kommunegarfik Sermersuumi Tungiuinermut Ingerlatsiviup, Mzlkebot-
ten meeqqallu attavigisai suleqatigalugit meeqgamut tunngatillugu ganoq
ingerlariaqqittogassanissaanik misissuinerata nalaani Malkebottenip ulloq
unnuarlu immikkootogarfianiittarput.

Meeqqat Malkebottenimiittut SFI-p — Det Nationale Forsk-
ningscenter for Velferdip - 2010-miilli malinnaavigisimavai. Meeqqat
Malkebottenimut nuukkaangamik, Malkebottemiinnerminni aammalu
allamut nuukkaangamik qanoq ittarneri, meeqqallu ilinniartinniarlugit
Malkebottenip qanoq suleriaaseqarnera siusinnerusukkut nassuiaatigi-
neqareerput. Tamatuma saniatigut meeqqat Malkebottemiit allamut nu-
unneranni kiisalu nuunnermiit ukiup ataatsip qaangiunnerani malinnaavi-
gineqarput.

Nalunaarusiami matumani meeqqat inuusuttullu 26-t, ukiut
pingasut-tallimat kingulliit ingerlaneranni Mealkebottemiit allamut nuus-
simasut malinnaaviginegarput. Meeqqgat angajoqqaaminni najugaqarsin-
naanngitsut atugarisaat pitsanngorsarniarlugit piffissami matumani Kalaa-



llit Nunaat suliagarpoq, misissuinerlu manna sutigut suliniartoqarnissaa-
nut aalajangersaanermi iluaqutaaniartussaavoq.

SFI-p — Det Nationale Forskningscenter for Velferd-ip Malke-
bottencenterillu, Meeqqat Inuusuttullu Hluannik Malkebottenimik inger-
latsisup, suleqatigiilluarnerisigut misissuineq ingerlanneqarpoq. Kalaallit
Nunaanni ataqatigiissaarinermut paasissutissanilu katersinermut Malke-
bottencenteri akisussaasuuvoq. Meeqqat angajoqqaavilu imaluunniit
meeqqanik isumassuisut sumiiffissinissaat attavigineqarnissaallu kiisalu
Kalaallit Nunaanni apersuinerit aaqqissuulluagaasut amerlanersaat tas-
sanngaingerlanneqarput, Kalaallit Nunaanni apersuinerit ataasiakkaat
SFIp ingerlappai.

Seniorforsker, mag.art. Else Christensen nalunaarusiamik sulia-
rinnittuuvoq. Cand.jur. Inger Koch-Nielsen, SFI-mi ilisimatusarnermut
siusinnerusukkut pisortaasimasoq, nalunaarusiamik avataaneersutut nali-
liisuuvoq.

Malkebottencenteri Nuummiittoq nalunaarusiamik inniminni-
isuuvoq aningaasaliisuullutillu Bikubenfonden, TrygFonden, Namminer-
sorlutik Oqartussani Ilaqutariinnermut, Naligiissitaanermut Isumaginnin-
nermullu Naalakkersuisoqarfik, Helene aamma Svend Junges Fond, Di-
rektor Steinmanns Fond kiisalu Frederik og Emma Kraghs Mindelegat.

Kobenhavn, novembari 2015
AGI CSONKA



EQIKKARNERA

Nalunaarusiami meeqqat katillugit 26-t, ukiut pingasut-tallimat matuma
siorna Meeqqat Inuusuttullu Illuannit Mealkebottemiit Nuummiittumit
nuussimasut malinnaavigineqarput, meeqqat taakku angajoqqaaminni
najugaqarsinnaannginnertik pissutigalugu illup meeqqanut ulloq unnuarlu
immikkoortortaani najugaqarsimapput.

Meeqqat allamut nuunnerminniit ukiut pingasut-tallimat qaangi-
unneranni inuunerisa qanoq ingerlanerannik misissuinissaq siunertaavoq,
meeqqat sumi najugaqarnerisa, atuarnerisa ilinniagaqarnerisalu kiisalu
meeqqat qanoq inuuneqarnerisa isiginiarnissaat ilanngullugu — tama-
tumani meeqgat namminneq tamanna qanoq misigineraat maannakkullu
meeqqanik  isumassuisuusut tamatuminnga qanoq isiginninnersut
pineqarlutik.

Meeqqanit 26-usunit tallimat maanna 18-inik ukioqalereerput,
matumanilu meeqqat/inuusuttut taakku kisimiitillugit misissuinermi
apersorneqarsimapput, meeqqat 21-t suli 18-iliisimanngillat, matumanilu
meeqqat kiisalu inersimasoq meeqqap najugaqarfia/inersimasut meeqqap
najugaqarfii (angajoqqaat, ilaquttat inersimasut, angoqqaarsiat, ilaqutariit
paaqqutarinnittut imaluunniit meeqqanut angerlarsimaffinni taamaat-
toqarpallu  meeqqanut katsorsaavimmi sulisut) ilagitillugit aper-
sorneqarsimallutik.



Nalunaarusiaq nalunaarusiap Melkebotteni Meegqat (Christensen,
2013) malitsigaa, taamanikkut Malkebottemiit nuunnermit ukiup ataatsip
qaangiunnerani meeqqat taakkorpiaat qanoq inuuneqarnersut misis-
sorneqarpoq.

Meeqqat peqatigisaanik suli artornartumik inuuneqaraluarlutik
Mzlkebottemiinnerminni annertuumik ilorraap tungaanut ikiorneqarsi-
masut 2013-imi inerniliussaavoq. Taamanikkut meeqqat Malkebottemi-
innertik nuannarisimallugu oqaluttuaraat, aammalu inersimasut tunniusi-
masut, imminerminnik oqalogatiginninnissamut piffissagartut imminer-
minnut pingaaruteqarsimaneralugit. Tamarluinnangajammik inersimasu-
mik piffissap ingerlanerani oqaloqatigilluartakkaminnik tikkuagaqarsin-
naapput.

Aalajangersimanerusumilli  naliliinerit malunnaatilimmik  al-
lanngortoqarsimaneranik takutitsinngillat. Apersueriaatsimik Strengths
and Difficulties Questionnaire-mik atuinikkut takuneqarsinnaavoq
meeqqat Maxlkebottenimut iserterlutik nuunnerminni, Mealkebottemiin-
nerminni, tassannga allamut nuunnerminni allamullu nuunnerminniit
ukiup ataatsip qaangiunnerani, Kalaallit Nunaanni meeqqganut allanut
naleqqiullutik (Christensen, Kristensen & Baviskar 2009) nukissaalatsine-
rusimasut.  Pingaartumik inunnut allanut attaveqarniarnermikkut
meeqqaat taakku ajornartorsiuteqarsimapput. Inunnut allanut attaveqart-
arnermikkut aaqqiagiinnginnernik akulikitsumik misigisaqartarsimapput
aammalu timikkut pissaaneq atornagu imaluunniit taamaassappat immin-
nut matuinnatik aaqqiagiinngissutinik aaqqiiniarneq sapersaatigisimallugu.

ALLAMUT NUUNNERMIIT UKIUT PINGASUT-TALLIMAT QAAN-
GIUNERANNI INERNERIT
Allamut nuunnermiit ukiut pingasut-tallimat gaangiunneranni pissutsit
sorpassuartigut  allanngorsimanngillat. Meeqqat Mzlkebottemi  naju-
gaqgarsimanertik  nunannersutut  suli eqqaamavaat, ukiogatiminnulli
naleqqiullutik suli nukissakinnerupput ajornartorsiuteqarnerullutillu.
Meeqqat ingerlalluarnerpaat tassaapput ilaqutariinni nalingin-
naasumik ingerlalluartuni peroriartorsimasut, anaanartik kisimeeqatiga-
lugu najugaqarimasut. Meeqqat taakku anaanaat perululluni nappar-
simalersimavoq, paaqqutarinnissinnaasunillu allanik nassaarsinnaanngin-
neq pillutigalugu meeqgat Malkebottemut  nuuttariaqarsimallutik.
Meeqqat  taakku katillutik pingasuupput. Malkebottemiit —allamut
nuunerminniit ukiut pingasut-tallimat qaangiunneranni meeqqat taakku



anaanaminni najugaqaqqilersimapput, inuunerallu nalinginnaasumik
ajunngilluinnartumik ingerlavoq. Meeqqganut misissuiffigineqartunut al-
lanut naleqqiullutik nukissaqarnerupput ajornartorsiunnginnerullutillu.

Meeqqat sinneri 23-usut kisimiillutik (meeqqgat angajulliit ilaat)
angajoqqaaminni imaluunniit ilaquttaminni, ilaqutariinni paaqqutarin-
nittartuni, meeqqanut angerlarsimaffinni taamaattoqarpallu angerlarsi-
maffimmi katsorsaaviusumi najugaqarput. Meeqqat ilaat ullumikkut anga-
joqqaaminni najugallit, siusinnerusukkut meeqqanut angerlarsimaffinniis-
simapput.

Meeqqat (meeqqat pingasut anaanaminni ingerlalluartumi naju-
gallit qulaani taaneqartut pinnagit) Mezlkebottenimiit allamut nuukkamik
laqutariinnut paaqqutarinnittartunut imaluunniit ilaquttamik ilaannut
nuunnatik meeqqanut angerlarsimaffinnut toqqaannartumik nuussimasut,
naak suli arlalinnik ajornartorsiuteqaraluarlutik meeqqat sinnerinit
pitsaanerusumik inuunegarput.

Kalaallit Nunaanni meeqqat atuarfiat 1. klassemiit -10. klassemut
atuarfigineqartarpoq, tassa danskit atuarfianni 0. klassemiit 9. klasse taa-
maaqatigalugu.  Angajoqqaat meeqqanillu  isumassuisut oqaatigaat,
meeqqat taakku 26-t malinnaavigineqartut amerlanersaat atuarfimmi
ajorisassaanngitsumik ingerlasut, aammalu Malkebottenimut nuunnertik
sioqqullugu  ilikkagaqarsinnaanerminnit ilikkagaqarsinnaanerulersimasut.
Inuusuuttut katillutik qulingiluat (taakkununnga ilaallutik inuusuttut 18-
inik ukioqaleereersimasut) 9. klasse naammassisimavaat (ilaat inaaru-
taasumik soraarummeerlutik ilaallu inaarutaasumik soraarummeeratik).
Inuusuttunit qulingiluaasunit marluk suliffeqarsimapput (ilaat ullup
ilaannaa sulisarlutik), allat marluk ilinniakkamik aallartitsitsimapput. Inu-
usuttunit meeqqat atuarfiannik naammassinnissimasunit qulingiluaasunit
tallimat  ilinniakkamik  aallartitsisimanngillat,  suliffeqaratik  suliff-
issarsiortuunatillu.

Meeqqanit/inuusuttunit  tamarmiullutik ~ 26-ullutik  misissu-
inermut ilaasunit affaat imigassartorsimapput (nukarlerpaaq qulingiluanik
ukioqarluni imigassartoqqgaarsimavoq), pingajoqarterutaasalu missaat
hashimik ikiaroorsimapput (nukarlerpaaq taamaaliogqaarami qulingiluan-
ik ukioqarsimalluni). Inuusuttunit qulingiluaasunit atuarunnaarsimasunit
katillugit tallimat, ullut tamaasa hashimik ikiaroortarput.

Meeqqat ilaat amerlanngitsut imminnut tatigerpianngillat, taak-
kunanngalu  amerlanerulaartut  imminnut  pitsaanngitsumik  isi-
ginnittaaseqarput inuunerminnillu naammagisimaarinninnerat appasilluni.



Meeqqanit/inuusuttunit ~ 26-iusunit  17-it  akipput imminerminnik
ataqqinninnerunissartik kissaatigigaluarlugu.

Meeqqanut 14-iusunut, allanut nuunnerminniit ukiut pingasut-
tallimat qaangiunneranni angajoqqaaminni najugaqaratik, inersimasunili
allani imaluunniit paaqqinniffimmi najugaqartunut isumassuisuusut akip-
put meeraq ilisarisimalluarlugu meerarlu nikallungagaangat isumagisarlu-
gu. Taakkua aamma oqaatigaat meeqqap Iinuunerisimasaa annikit-
suinnarmik ilisimasaqarfigalugu, meeraq nuanninngitsunik ilisiman-
ngisaminnik misilittagaqartoq, meerarlu annerusumik nammineerluni in-
uunerminik ingerlataqartoq.

Meeqqat taamaaqatiminnut suli aaqqiagiinngissuteqartarput, aku-
likitsumik annersarneqartarlutik aamma annersaasarlutik. Naak aaqiagi-
inngissuteqartarnerit amerlagaluartut, angajoqqaat imaluunniit inersi-
masut meeqqamik isumassuisut apersorneqarsimatillugit meeqqanit 21-
usunit 20-t nalilerneqarput meeqqanik taamaaqatiminnik ataatsimooqate-
qartartut.

Meeqqat nukarliunerpaat pitsaanerpaamik inuuneqarneqarnerat
aamma meeqqat/inuusuttut angajulliunerusut amerlanerpaanik ajornar-
torsiuteqarnerat nalinginnaasumik malunnaataavoq. Tamanna
meeqqat/inuusuttut  angajulliunerisut  nukissaalatsinerunerannik  ta-
kussutissaasoq ilimagisariaqarpoq, ukioqqortusiartortillunimi nukissat
pisariagartinneqartarput, tamannalu pissutigalugu amerlanerusunik ajor-
nartorsiuteqartoqartarluni. Pingaartumik inuusuttut tallimat ullut tamaasa
hashimik ikiaroortartut silarsuarilersimasaat eqqarsaatigissagaanni, inu-
unerisa qanoq ingerlaqqinnissaat annertuumik ernumagisariaqarpoq.

SIUNISSAQ

Naak meeqqat/inuusuttut amerlanersaasa allamut nuunnerminnit ukiup
ataatsip aamma ukiut pingasut-tallimat qaangiunneranni Malkebottemiis-
simanertik pitsaasutut misigisimagaluaraat, piffissaq taanna tapers-
ersorneqarfiusoq siunissami pitsaasumik inuuneqalernissamut naammat-
tumik tunngaviusinnaanngilaq.

Meeqgat Malkebottenimut nuuttut amerlanersaat nuunngin-
nerminni  kingunerlutsitsisunik  arlalinnik  misigisagartarlutik  inuune-
qartarsimapput, taakkualu najugagarnerup nalaani najugagarnerullu
kingorna eqqaaneqartarsimanngillat. Ullumikkut meeqqat Maclkebottenimi
najugaqatnerminni siusinnerusukkumit amerlanerusut tarnip pissusaanik
ilisimasalimmik oqaloqateqarnissamut periarfissaqarput, naak oqalogate-

qartarnerit sivisunerusumik katsorsartinnertut taaneqarsinnaanngikkalu-
artut. Meeqqalli misissuinermi matumani pineqartut amerlanersaat tarnip
pissusaanik ilisimasalimmik oqaloqateqarnissamut petiarfissaqarsimanngil-
lat.

Siusinnerusukkut pisimasut suliarinissaannut meeqqat qanoq il-
illuni siusinaarnerulluni ikiorneqarsinnaanersut isumaliutigisariagarpoq,
ajornartorsiutit ganoq iliuuseqarfigineqarsinnaanerannik meeqqat pig-
innaasaasa ineriartortinnissaat ilanngullugu.

Inuusuttut 18-inik ukioqalereersimasut affaat sinnilaarlugit ullut
tamaasa hashimik ikioroortarnerat maluginiagassaavoq. Hashimik atuineq
taanna ingerlatiinnarneqarpat, pineqartut inuiaqatigiit nalinginnaasumik
inooqatigiinnerisa avataaniilissapput. Hashimik ullut tamaasa atuinerup
(imigassartorpallaarnerullu)  kingunerisartagai pillugit eqeersimaarneru-
sumik suliniuteqartoqartariaqarpoq, inuusuttullu allamik namminneq ili-
uuseqarlutik toqqarsinnaasaminnik toqqaasinnaanerannut ikiorlugit. Inu-
usuttunut kommunip akisussaaffigisaanik tapersersuinerusumik atta-
veqalernissaq  kaammattuutiginegarpoq,  ajornannippat  siunner-
sorteqartitsinermik aaqqissuussuneq atorlugu, taamaalilluni ilinniagaqaler-
nissamut, suliffeqalernissamut kiisalu hashimik imigassamillu annertuumik
atuinatik inuuneqalernissamut tapersersorneqgarsinnaassammata.

MISISSUINERUP INERNERI ASSIGIINNGIIAANIK TILINNIAGALINNIT
AMERLAQISUNIT ATORNEQARSINNAAPPUT

Inuusuttut  aarlerinartorsiortut  pitsaanerusumik  inuuneqalernissaasa
qulakkeernisaannut Malkenbottencenterimi sulisut aqutsisullu  misissu-
inerup inerneri atorsinnaavaat. Peqatigisaanillu inernerit siumullu ta-
korluukkat kommunimi allanik ilinniagalinnit meeqqanik inuusuttunillu
ajornartorsiornartunik atugalinnik sullissisunit taamatulli atorsinnaatigipput.

MISISSUINERUP TUNNGAVIA

Meeqqat/inuusuttut 26-t Malkebottemi najugaqarsimasut kiisalu inersi-
masut meeqqanik suli 18-iliisimanngitsunik 21-usunik isumassuisut,
aaqqissuussuluagaasumik apersueriaaseqarluni misissuineq ingerlan-
neqarpoq. Meeqqat inersimasullu immikkoortillugit apersorneqarput.
Meeqqgat 2010-mi, 2011-mi 2012-imilu Malkebottemut nuunneranniilli
(anaanaasut/angajoqqaajusut allaganngorlugu akuersisillugit) malinnaavi-

gineqarput.

11



Apersuinerit ataasiakkaat meeqqat inersimasullu piffissami
pinegartumi najugaqarfigisaanni ingerlanneqarput. Apersuinerit aper-
sorneqartut kissaataat malillugit kalaallisut danskisulluunniit ingerlan-
neqarput. llisimatusaatigalugu misissuisup meeqqat/inuusuttut inersi-
masullu taakkuninnga isumassuisut arfineq marluk apersorpai, tallimat
danskisut marlullu oqalutsilerluni apersorlugit. Apersuinerit sinneri
Mazlkebottencenterimi sulisut atorlugit ingerlanneqarput, pisariaqarfiinilu
inunnit Malkebottenip suleqatigereersimasaannit ingerlanneqarlutik (inuit
Nuummiit ungasinnerpaami najugagartut apersorneqarneri).

Pitsaassutsimik nalilersueqqissaarnerit ingerlanneqarput. Kisian-
nili meeqqat/inuusutut taamaallaat 26-t ilaammata, misissuineq nangaas-
sutitalimmik isiginiarneqartariaqarpoq.

12



KAPITALI 1

LLAQQAASIUT

Meeqqat Inuusuttullu Illuat Malkebotten Nuummiittoq suliffeqarfiuvoq
namminersortoq. Illu ilaatigut sammisassaqartitsiveqarpoq, meeqqanut
tamanut ammasumik, ilaatigullu meeqqanut angajoqgaaminni najuga-
qarsinnaanngitsunut ulloq unnuarlu immikkoortortagarluni. Meeqqat
ulloq unnuarlu najugaqarfissatut immikkoortortami najugagarsimasut
nalunaarusiami matumani gitiutinneqarput.

Ulloq unnuarlu najugaqarfissatut immikkoortortaq ukioq 2008
naalersoq ammarneqarpoq. 2009-p ingerlanerani Meeqqat Inuusuttullu
Illuat Malkebotten aamma SFI — Det Nationale Forskningscenter for
Velferd — suliniummik aallartitsipput, tamatumani meeqqat ulloq un-
nuarlu najugaqarfissatut immikkoortortami najugaqartut, illumut nuun-
neranni, tassannga allamut nuunneranni, nuunnerannit ukiup ataatsip
qaangiunnerani kiisalu ukiut pingasut-tallimat qaangiuneranni SFI-mit
malinnaavigineqartussaallutik. 2009-p naalernerani suliniut aningaasaliif-
figinegarpogq, upernaakkullu 2010-mi suliniut aallartinneqarluni.

Angajoqqaat qitornamik misissuiffigineqarnissaannut akuersisi-
masut qitornaat pillugit paasissutissanik katersuineq 2013-imi upernaaq
tikillugu ingerlanneqarpoq, katersinerlu ataavartumik ingerlanneqarluni.
Meeqqat katillugit 31-t malinnaavigineqarput. Meeqqat Malkebottemi
najugaqarneranni Malkebottenimiillu nuunneranniit ukiup ataatsip inger-
lanera tikillugu meeqganut qanoq pisoqarsimanera pillugu nalunaarusiaq

Malkebottemi Meegqgat (Christensen, 2013) 2013-imi upernaakkut suliari-
neqarpoq.! Meeqqat allamut nuunneranniit ukiup ataatsimip qaangiun-
nerani meeqqanut tamanut paasissutissat katersorneqarput, meeqqalli
ataavartumik allamut nuuttarmata, paasissutissat ataatsikkut kater-
sorneqanngillat. Nalunaarusiami matumani paasissutissat ataatsikkut ka-
tersorneqarput, tassalu 2014-2015-imi ukiuunerani katersorneqarlutik.
Taamaasilluni nuunnermiit ukiut pingasut-tallimat qaaniunneranni
meeqqat atugaannut nalunaarusiaq tunngasuuvoq.

MALKEBATTENIMIIT NUUNNERMI NUUNERULLU
KINGORNA UKIUP ATAATSIP QAANGIUNNERANI
KILLIFFIK

Meeqqat Malkebottenimi najugaqarnerminni ilorraap tungaanut annet-
tuumik ikiorserneqartarsimanerat, allamulli nuunnerminni Kalaallit Nu-
naanni meeqqanut allanut naleqqiullutik suli nukissakinnerunerunerat,
ukiumikkullu ilutigisaminnut naleqqiullutik inooqataanikkut ajornartorsi-
utinik sorsuutigisariaqakkaminnik amerlanerogisunik atugaqarnerat 2013-
imi misissuinerup pingaarnertut inernerivaa. Meeqqat Mzlkebottenimiit
allamut nuunnerminni suli artornartumik inuuneqarnerat inerniliussaavoq
(Christensen, 2013).

Meeqqat Maxlkebottenimiit allanut nuunnerminni amerlanersaasa
oqaatigaat Malkebottemi najugaqarnertik nuannarisimallugu, sulisut iner-
simasut oqaloqatikkuminartuunerat pingaartutut isigalugu, Malkebotte-
nimiinnerminnilu inersimasut ilisarisimalersimagaatsik erseqqissaatigalugu.
Aamma meeqqat amerlanerit oqaatigaat Malkebottemi najugagarnermin-
ni meeqqamik ataatsimik arlalinnilluunniit = ikinnguteqalersimallutik,
meeqqallu amerlanerit aatsaat siullerpaamik ikinngutitaarsimallutik.

Meeqqat Malkebottenimi najugaqarnerminni nuannaarneruler-
simanerarlugit ammanerulersimanerarlugillu, meeqqanilu arlalinni ilor-
raap tungaanut ineriartorneq malunnarneralugu Mzlkenbottenimi sulisut
oqaatigaat. Meeqqalli inuunerminni suli artornartorsiorput, taakkulu
iliuuseqarfiginissaannut nukissaalatsisinnaallutik.

1. Inernerit nunat tamat Tamaparemi 2011-imi ataatsimeersuarnerannni (ISPCAN) kiisalu Nuummi
november 2013-imi ataatsimeersuarnermi saqqummiunneqarput, asmma Kalaallit Nunaanni suli-
niutit arlallit allat meeqqanut aarlerinartorsiortunut tunngasut inerneri saqqummiunneqarlutik.
Nuummi ataatsimeersuarneq SFI-mit — Det Nationale Forskningscenter for Velferd-mit Malke-
bettecenterimillu ingerlanneqarpoq.

Meeqqat ilaat amerlaqisut iserternermninni nikallungasuusut, iki-
orfissaqanngitsutut isikkoqartut, nipaatsuusut, eqqissiveqanngitsut, ma-
linnaasinnaannngitsut aamma/imaluunniit nererusussuseqanngitsut, naar-
luttartut, niaqorluttartut imaluunniit ogimangertartut misissuinermi 2013-
imeersumi uparuarneqarpoq. Meeqqat pingajorarterutaasa missingi iser-
ternerminni ukiumikkut taamaaqatiminnut sakkortuumik aaqqiagiinngis-
suteqartarput — ginngasaarineq/nakkarsaaneq imaluunniit meeqaratimin-
nik annersaaneq, ilaasalu taakku tamaasa ataatsikkut atugarisarlugit.

ALLAMUT NUUNNERMIT UKIUP ATAATSIP
QAANGIUNNERANI INERNERIT

2013-imi misissuinermi paasisat pingaarnersaasa ilagaat, meeqqat iserter-
aangamik, allamut nuukkaangamik aammalu allamut nuunnermiit ukiup
ataatsimip qaangiunnerani, Kalaallit Nunaanni meeqqgat nalinginnaasumik
ajornartorsiuteqartarnerinit  sakkortunerusunik —ajornartorsiuteqartartut
(sootlu tak. Christensen allallu  2009). Meeqqat amerlanersaat
eqqarsartaatsikkut ajornartorsiuteqarput, soorlu nikallungallutik, an-
nilaangallutik  ikiorfissaqanngitsutullu misigalutik, soorluttaaq aamma
neriniarnermikkut ajornartorsiuteqarlutik neriumassuseqaratillu. Meeqqat
atuarfianni ilinniakkatigut malinnaaniarnerat ajorpallaanngilaq, kisianni
inooqataanikkut ingerlalluaratik, tassa atuarnerup nalaani aammalu me-
eraqatimik akornanniikkaangamik. Meeqqat ilarpassui meeqqat allat ata-
atsimoornerinut peqataanngivipput.?

Meeqqat Malkebottenimi najugaqarneranni ajornartorsiutit aal-
laavigalugit sulisoqartarpoq. Inersimasut meeqqat najorluartarpaat pisari-
aqartitsisoqartillugulu tamatigut oqaloqatigisarlugit. Meeqqallumi Malke-
bettenimit nuunnerminni oqaatigisarpaat, Malkebottenimiinnertik nuan-
narisimallugu, ajornartorsiutit suugaluaraangataluunniit inersimasut ikior-
luartarsimagaatsik, soorluttaaq inersimasumik minnerpaamik ataatsimik
oqaloqateqarluartarsimanertik erseqqissaatigigaat. Ataatsimut isigalugu
Malkebottenimi najugaqarnerminni sulisut ilisarisimallualertaraatsik na-
linginnaasumik misigisimapput.

2. Periuseq The Strengths and Difficulties Questionaire — nunani tamalaani misissuinerni

atorneqartartoq - atorlugu misissuinermi inernerit anguneqarput. Aamma kalaallisuua

www.sdginfo.com-imi takunegarsinnaavoq.

Meeqqat meeraqatimik allat ataatsimoornerinut akuuniarnissartik
ajornakusoortittaraat Mzlkebottenimi immikkut ittumik aamma malugi-
niagaavoq. Meeqqap kialuunniit ginngasaarneqannginnissaa, nak-
karsarneqannginnissaa imaluunniit anersinneqannginnissaa Malkebotte-
nimi aalajangersimasumik malittarisassaavoq. Taamaakkaluartorli taama
pisoqartillugu, inersimasoq ataaseq arlallilluunniit peqatigalugit tamanna
qaqinneqartuaannartarpoq, oqaluuserineqartarluni  sooq qinngasaa-
risoqarsimanersoq, sooq nakkarsaasoqarsimanersoq imaluunniit sooq
annersitsisoqarsimanersoq, taavalu oqaluuserineqarluni taamaaliornermut
taarsiullugu ganoq iliortogarsinnaanersoq. Taamaaliornikkut anguniaga-
avoq pisut meeqqanit ilinniutigineqarnissaat aammalu ginngasaarinermut,
nakkarsaanermut annersitsinermulluunniit taarsiullugu qanoq iliorsinnaa-
nerup ilinniarnissaa. ‘Tamanna meeqqat amerlanersaasa saper-
saatigisarpaat — qinngasaarigaangamik, nakkarsaagaangamik anersit-
sigaangamillu misigissutsiminnik ogaasinnguinissartik sapersaatigisarpaat,
soorlu aamma qanoq kissaateqarnerlutik, qanoq iliuuseqarnerlutik ganor-
lu pisogarnera pillugu ogaloqateqarnissartik  ajornakusoortittaraat.
Meeqqat ogaluttuarput Malkebottemi najugaqarnermik nalaani aaqqiagi-
innginnerit pillugit oqaloqatigiinnernut arlaleriarlutik peqgataasarsimallutik,
kiisalu taamaaliornermik aatsaat misiliisimallutik, tamannalu aatsaat misi-
lissimallugu nalunarnerarlugulu. Ilutigisaanik meeqqat amerlanersaat
ogarput Ma=lkebottemi meeraqatiminnik (minnerpaamik ataatsimik)
ikinngutitaarsimallutik,  ikinnguteqarnerlu  aatsaat  misigisimallugu.
Ikinnguteqarneq siusinnerusukkut meeqqat amerlanersaasa misigisi-
manngilaat.

Meeqqat tamarmik Mzlkebottenimi najugaqarnertik tamaat atu-
artarput imaluunniit ulluunerani paaqqinnittarfimmiittarlutik, ornigassa-
minnut pisariaqgartillugu ingiagatigineqartarlutik. Atuarfimmi imaluunniit
ulluunerani paaqqinnittarfimmi meeraq ajornartorsiuteqarpat atuarfimmi
imaluunniit ulluunerani paaqqinnittarfimmi sulisunik Malkebottenimi
sulisut oqaloqateqartarput. Taamaaliortarnikkut meeqqap Mazlkebottemi-
innermini naammaginartumik atuarfimmi ingerlanissaata qulakkeer-
neqarnissaa anguniagaavoq.

Mzlkebottenimi sulisut oqarneri malillugit meeqqat amerlaner-
saat angjoqgaaminnut ajunngitsumik asanninnertalimillu attaveqarput,
meeqqalli amerlanersaat angajoqgaaminnit isumassorneqartussaagaluit
paarlattuanik  angajoqgaaminnut  isumassuisisutut  inissisimasarput,
meeqqat angajoqqaaminnut angajoqqaamillu ganoq innerannut akisus-

saasutut imminnut inissittarlutik. Meeqqat ataasiakkaat Malkebottemiin-
nermik nalaanni angajoqqaaminnut attaveqanngillat.

Meeqqat amerlanersaasa inuunerat Malkebottenimi najugaqar-
neranni pitsaanerulertarpoq — Malkebottenimillu allamut nuuleraanga-
mik nuannaarnerulersimallutik oqartarlutik. Ingerlalluarnerulertarput
allanullu attaveqarniarnerat pitsaanerulertarluni, Kalaallit Nunaannili
meeqqanit allanit ajornartorsiornarnerusumik suli inuuneqartarlutik,
kisiannili misilitsinnerni immersugassanilu misissuinermi atorneqartut
arlaannaanniluunniit ~ qanoq  inuunerinnerulersimanerat  uppet-
narsarneqarsinnaanngilaq.

2013-imi misissuinermi ima inerniliisoqarpoq “meeqqat Mzlke-
bottenimiinnermik  nalaanni  ajornartorsiutaarussimanissaannik  isu-
magqarneq piviusorsiunngilaq. Meeqqat ajunnginnerusumik ingerlalernis-
saminnut sakkussanik arlalinnik pissarsisinnaapput, meeqqanulli allanut
lutiminnut inoogatigiinnikkut allaanerusunik atugalinnut naleqqiullutik,
annerusumik  eqqumaffigineqarnissaminnik  pisariqartitsisussaapput”
(Christensen, 2013, qupp. 8-9).

2013-imi misissuinermi assingusumik
poq: "Meeqqat allamut nuunnermik kingorna ukiup ataatsip qaangiun-
nerani suli ajornartorsiorput. Amerlanerilli maannakkut najukkaminniin-
nertik nuannaraat, inersimasullu najugaqarfigisatik suli nuannaralugit.
Aammali akipput inersimasunik, Malkebottemisuulli oqaloqatigisinnaa-
saminnik  amigaateqarlutik”  (Christensen, 2013,  qupp. 93),
lu ”meeqqat allamut nuunnerminnut atatillugu meeqqanut angerlarsimaf-
fiannut assigisaanulluunniit nuussimasut inuunerat ingerlalluarnerpaavoq,
meeqqalli angajoqqaaminnut uteqqissimasut ametlanernik ajornartorsi-
uteqarlutik” (Christensen, 2013, qupp. 94).

NALUNAARUSIAQ MANNA: NUUNNERMIIT UKIUT
PINGASUT-TALLIMAT QAANGIUNNERANNI

2013-imi misissuinerup inernerisa malitseqartinnissaat misissuinermi ma-
tumani anguniagaavoq, tassalu meeqqat Mzlkebottenimit nuunnerminnit
ukiut pingasut-tallimat qaaniunneranni inuunerisa qanoq ingerlanerat
misissussallugu. Meeqqat inuunerminni qanoq annertutigisumik suli ajor-
nartorsiuteqarnersut, inuunerat pitsaanerulersimanersoq ajornerul-
ersimanersorluunniit, imaluunniit allanngortoqarsimannginnersoq misis-

sornegarpoq. Meeqqgat meeqqanut ukiumikkut ilutiminnut pissusaat
qanoq innersoq, qinngasaartittarnersut, nakkarsartittarnersut, an-
nersinneqartarnersut imaluunniit ataatsimooqatigiit avataanniititaanersut,
misissorneqarpoq, aammalu Malkebottemeereernermik kingorna sumut
nuussimanerat sunniuteqarnersoq, ilanngullugulu meeqqganut angerlarsi-
maffinnut assigisaanulluunniit, angajoqqaaminnut, ilaquttanut allanut
najugagarfimmulluunniit  allaanerusumut  nuussimanersut  misis-
sorneqarlutik.

Meeqqanut katillugit 31-nut Mzlkebottenimiit nuunnerannit
ukiup ataatsip qaangiunnerani attaveqarfigineqarsimasunut paasissutissat
2013-imi ilaapput.  tunngasut pissarsiarineqarput, meeqqat taakku
Mazlkebottemiit nuunneriniit ukiup ataatsip qaangiunnerani attavigi-
neqarsimapput. Meeqqat taakku attaveqarfigineqaqqipput, allamut nuun-
neranniit ukiut pingasut-tallimat qaangiunneranni qanoq innerat misissu-
inermut ilaatinniarlugu. Meeqqanit 2013-imi misissuinermi peqataasunit
31-iusunit meeqqat katillugit 26-t attaveqarfiginissaat iluatsippoq.

Meeqqat arfinilinnik ukiogalereersimasut tamarmik ataasiakkaar-
lugit apersorneqarput, meeqqallu (inuusuttut) tamarmik suli 18-
ililsimanngitsut qaninnertut isumassuisui tamarmik ataasiakkaarlugit aper-
sorneqarlutik. Meeqqat taakkulu inuunerat ganoq ingerlasimanersoq ta-
kusinnaalerniarlugu sammisat aalajangersimasut sisamat sammineqas-

sapput:

«  Najugaq, atuarneq ilinniagaqarnerlu
o Imigassamik hashimillu atuineq
o Inuunermi atukkat qanorlu ingerlaneq pillugit meeqqat oqaatigisaat

o Inuunermi  atukkat  peroriartornerlu  pillugit  angajoqqaat
isumassuisullu naliliinerat.

SAMMISAQ 1: NAJUGAQ, ATUARNEQ ILINNIAGAQARNERLU
Meeqqat Mazlkebottenimiit nuunnerminnit ukiup ataatsip qaangiunnerani
ajunngitsumik inuuneqartut amerlanersaat meeqqat angerlarsimaffianni
angerlarsimaffimmiluunniit assigisaani 2013-imi najugaqgarput. Meeqqat
meeqqat angerlarsimaffiannut assigisaannulluunniit nuussimasut ametrla-
nersaat Malkebottenimiit nuukkamilli piffisaq tamaat allamut nuunnatik
tassani najungaqarsimapput.

Meeqqat allat angajoqqaaminnut, angajoqqaarsianut imaluunniit
ilaquttanut allanut nuussimapput. Meeqqat taakku Malkebottenimiit nu-

unnerminniit ukiup ataatsip gaangiunnerani, meeqqanut allanut
naleqqiullutik amerlanernik ajornartorsiuteqarput. Meeqqat arlallit qasse-
eriaqalutik nuuttarsimapput (illogarfimmiit/nunaqarfimmiit illoqarfim-
mut/nunaqarfimmut  allamut aamma/imaluunniit angajoqqaaminniit
laquttaminnut allanut, ilaat arlaleriarlutik nuuttarsimallutik), meeqqalli
ataasiakkaat Malkebottenimiit nuukkamik angajoqqaaminnut nuuis-
simapput, sulilu taakkunani najugaqarlutik.

Nuunnerit tamakku amerlagisut eqqissisimannginnermik nassa-
taqartartut allanngornerpassuarnillu kinguneqartartut meeqqamut artuk-
kiinermik kinguneqarsinnaasutut isiginiarnissaat toqqarparput. Taamaat-
tumik meeqqap Malkebotteniminngaanniit nuukkamili ukiut pingasut-
tallimat ingerlaneranni piffinni assigiinngitsuni gqanoq amerlatigisuni na-
jugaqarsimanersoq misissorparput.

Nuuttarnerit amerlatillugit, aalajangersimasunik ikinnguteqarnis-
saq aalajaatsumillu  atuarnissaq meeqqamut ajornakusoornerulersin-
naavoq — imaassinnaavoq atuarfimmut allamut nuuttariaqartoq, taamaa-
sillunilu atuaqatit allanngortussaassallutik. Taamaattumik meeqqgat Mael-
kebottenimiit nuunnermik kingorna atuarnerat qanoq ingerlasimanersoq
misissorparput.

Inuusuttup ilinniagaqalernissaanut atuartuunerup qanoq ingerla-
nera aalajangiisorujussuuvoq, taamaattumik inuusuttut 18-inik ukioqale-
reersimasut ilinniarnikkut qanoq ingerlanerat misissorneqarpog, ilinnia-
gaqalersimanersut, ilinniagaqalernissamik pilersaaruteqarnersut massak-
korpiarlu suliffeqarnersut misissorneqarluni.

Meeqqanut/inuusuttunut suli 18-ileereersimanngitsunut inersi-
masunik  isumassuisunik  apersuinernit  kiisalu  inuusuttut = 18-
ileereersimasut namminneq kisimiillutik apersorneqarnerini paasisat
nalunaarusiami tunngavigineqarput.

SAMMISAQ 2: IMIGASSAMIK HASHIMILLU ATUINEQ

Matumani imigassamik hashimillu atuinerup tungaatigut
meeqgat/inuusuttut qanoq misilittagaqartiginersut, kiisalu taakku ilaat
annertuumik imaluunniit ullut tamaasa imigassamik hashimilluunniit atu-
isarnersut misissorneqarpog.

SAMMISAQ 3: INUUNERMI ATUKKAT QANORLU INGERLANEQ
PILLUGIT MEEQQAT NAMMINNEQ OQAATIGISAAT

Meeqqat apersorneqartut inuunerminni atukkatik ganorlu ingerlatik pil-
lugit namminneq oqaatigisaat matumani nassuiarneqarput. Meeqqat inu-
unerminni atugaat peroriartornerallu nuunneriniit ukiup ataatsip qaangi-
unnerani misissuinermi najoqqutat assigisaat atorlugit allaaserineqarput.
Meeqqgat inuunerminni atugaat qanorlu ingerlanerat gitiutinneqarput,
pingaartumik meeqqanut ukiumikkut ilutigisaminnut naleqqiullutik ganoq
innerat pingaartillugu sammineqarluni.

Meeqqat nuunnerminniit ukiut pingasut-tallimat qaangiunneran-
ni suli amerlasuunik ajornartorsiuteqartut naatsorsuutaavoq. Nuunner-
minniit ukiup ataatsip qaangiunnerani, meeqqanut ukiumikkut ilutigisa-
minnut naleqqiullutik amerlanernik ajornartorsiuteqarput, aammalu nu-
kissakinnerullutik. ‘Taamaalilluni meeqqat/inuusuttut ukiut kingulliit
pingasut-tallimat qanoq ingerlasimanerat nalilersuinermi qitiutinneqas-
saaq. Meeqqat ukiunik qaangigaqarluarsimappat, imaluunniit nukissaalat-
sinerunerat malunnaateqarsimava, taamaalillutik meeqqat taakku suli inu-
unerminni artorsaateqartut malunnaateqarlutik?

SAMMISAQ 4: INUUNERMI ATUKKAT QANORLU INGERLANEQ
PILLUGIT ANGAJOQQAAT MEEQQANILLU ISUMASSUISUT
NALILIINERAT

Meeqqat inuunerminni atugaat qanorlu ingerlanerat pillugu angajoqqaat
meeqqanillu isumassuisut apersorneqarnerminni saqqummiussaat sam-
mineqarput.  Meeqgat ~ Malkebottemiit — nuunnerminnisulli  suli
artornartumik inuuneqarnersut, aamma nukissaqarnerulersimanersut nu-
kissaalatsinerulersimanersulluunniit misissorneqgarpoq.

TAMAKKERLUGU ISIGINNINNEQ EQIKKAANERLU

Naggataagut angusat pillugit ataatsimoortumik igisinninneq pingaaru-
taasalu eqikkaarnerat kiisalu angusat siunissamut ganoq atorneqarsinnaa-
nerat saqqummiunneqassapput — Malkebottencenterip suleriaqqinner-
mini angusat sumut atorsinnaanerai angusallu annertunerusunut atatil-
lugu sumut atorsinnaaneri pineqarlutik.

PAASISSUTISSAT TUNNGAVIGINEQARTUT PERIUSERLU
ATORNEQARTOQ

Meeqqanik/inuusuttunik 26-nik angajoqqaanillu (isumassuisunillu) 21-
nik  apersuinerni  paasisat  misissuinermi tunngavigineqarput.
Meeqqanit/inuusuttunit 26-iusunit tallimat 18-inik ukioqalereersimapput,
taakku angajoqqaavi/isumassortaat apersorneqanngillat, taamaattumillu
inuusuttut taakku pillugit paasissutissat taamaallaat inuusuttunit taak-
kunanngaanneersuupput. Niviarsiaqqat katillugit 12 nukappiaqqallu 14-it
misissuinermi peqataapput.

Mzlkebottenip sulinera SFI-p 2009-mi upernaakkulli malinnaat-
figilerpaa. 2013-imi upernaap tungaanut meeqqat isertertut tamaasa pil-
lugit immersugassaq apeqqutitalik immersorneqartarpoq. Meeqqat Mel-
kebottenimi qaammatit pingasut najugaqareeraangata immersugassamik
immersuisoqaqqittarpoq, aamma meeqqat Malkebottenimiit allamut
nuuleraangata taamatut pisoqaqqittarluni. Taamaaliornerup saniatigut
meeqqaat arfinilinnik taakkuluunniit qaangerlugit ukiogalereersimasut
allamut  nuuleraangamik apersorneqartarput. Apersuinerni tamani
meeqqat Malkebottenip ulloq unnuarlu immikkoortortaani najugaqarsi-
masut apersorneqartuupput. Meeqqat tamarmik Kommuneqgarfik Ser-
mersuuminngaanneersuupput (Paamiut, Nuuk, Tasiilaq Illogqortoormi-
ullu, kiisalu illoqarfiit taakku eqqaanni nunaqarfinninngaannersuullutik),
taamanimi meeqqanik taakkunanngaarsunik tigusisarnissamut Mzlkebot-
ten Kommuneqarfik Sermersuumut immikkut isumaqatigiissuteqarpoq.
Ullumikkut Mealkebotten Namminersorlutik Oqartussani Ilaqutariinner-
mut, Naligiissitaanermut Isumaginninnermullu Naalakkersuisoqarfimmut
ingerlatsinermut isumagqatigiissuteqarpoq.

Meeqqat Mzlkebottenimiit nuunneriniit ukiup ataatsip qaangi-
unnerani meeqqanik taakkuninngalu isumassuisunik (angajoqqaanik, an-
gajoqqaarsianik imaluunniit meeqqat angerlarsimaffianni perorsaasunik)
apersuinikkut, kiisalu immersugassamit apeqqutitalimmit paasissutissanik
aalajangersimaqqginnaartunik, kommunimi tungiuinermut ingerlatsivik
aqqutigalugu Malkenbottenimi sulisumit pissarsiarineqartut atorlugit paa-
sissutissanik katersueqqittoqarpoq. Meeqqat 31-it, 2013-ip aallartinnerani
sivikinnerpaamik ukiup ataatsip siornagut Malkebottenimiit nooreersi-
masut pillugit inernernik imaqartumik nalunaarusiaq 2013-imi ukiakkut
saqqummiunneqarpogq. (Christensen, 2013).

2014-2015-imi ukiukkut meeqqat taakku attaviginiarneqarput, ul-
lumikkut peroriartornerisa qanoq ingerlanerat paasisaqarfiginiarlugu.
Meeqqanit taakkunannga 26-t attavigineqarfinissaat iluatsippogq, tallimat
18-inik siinerlugilluunniit ukiogalereersimallutik. Meeqqat arfinilinnik
sinnerlugilluunniit ukiullit tamarmik, meeqqallu (meeqqgat suli 18-
iliisimanngitsut kisimik) isumassortaat tamarmik apersorneqarput. Ilaqu-
tariit/meeqqat attavigineqarsinnaasimanngitsut nassaaritineqarsinnaasi-
manngillat, tassalu najukkami Mealkebottenip ilisimasaani najugaqanngil-
lat, sumullu nuussimanerat paasineqarsinnaasimanani. Imaluunniit ilaqu-
tariit/meeqqap isumassuisua apersorneqarnissamut itigartitsisimalluni.

APERSUERIAASEQ

Apersorneqarluni immersugassat aaqqissuulluagaasut, aalajangersunik akis-
sutissartallit atorlugit apersuinerit ingerlanneqarput. Immersugassat kalaalli-
sut qallunaatullu pigineqarput. Meeqqanik apersuinermut immersugas-
saqarpoq (meeqqat ukiogqortunerujartortillugit apeqqutit amerlanerujartor-
tut akinegartartussaallutik) aamma immersugassaq alla meeqqat isumassui-
suinik apersuinermut atorneqartussaq. Immersugassat immersugassanut
stusinnerusukkut paasissutissanik katersinermut atorneqartunut assingup-
put.

Meeqqat  isumassuisullu  tamaasa attaveqarfiginissaat —aper-
sorneqarnissamullu  isumaqatigiissuteqarfiginissaat Malkebottencenterip
akisussaaffigaa. Meeqqat ilarpassui Mzlkebottenili qimakkamikku Nu-
ummiit allamut nuussimapput, Kalaallillu Nunaannilu tamani tamaani
siaruaassimallutik — meeraq ataasituaq Danmarkimi najugaqalersimavoq.
Meeqqat arfineq-pingasut, taakkunannga meeraq ataaseq 18-inik ukioqa-
lereersimasoq, kiisalu meeqqat arfineq-marluk isumassuisui SFI-mi ilisi-
matusaatigallugu misissuisumit apersorneqarput. Meeqqat arfinillit taak-
kulu isumassortaat danskisut apersorneqarput, meeqqat marluk oqalut-
seqarluni apersorneqartut. Meeqgat Nuummiit ungasissumi najugallit
ajornanngikkaangat Mealkebottencenterip suleqatigisartagaanit meeqqat
angerlarsimaffianni allami sulisunit apersorneqartarput, taamaaliornikkut
ungasissumut angalanissaraluaq pinngitsoorneqgarsinnaammat, immersu-
gassallu apeqqutitallit akineqareeraangamik Mealkebottencenterimut uter-
tinneqartarput. Meeqqat sinneri annerusumik Mezlkebottencenterimi su-
lisunit apersorneqarsimapput. Meeqqat sinneri Sullissivimmi Malkebot-
tenimi sulisuunerusunit apersorneqarput. Apersuinerit tamarmik ukiuu-
nerani 2014-miit 2015-imut ingerlanneqarput.

Apersuisut  assigiinngitsunik  tunuliaqutaqarmata meeqqallu
qanoq  apersornissaannut  annerusumik  allagaannartigut  ilitser-
sorneqarsimammata, apersuisut ilaasa apeqqutit assigiinngitsunik paasis-
arsimasinnaavaat. Taama pisoqarsimanera akissutitigut takuneqarsin-
naagaangat, apersuinermi akissutit misissueqqissaarnermi ilanngunneqar-
tanngillat. Apersuisut ilaasa, kinaluunniit apersoralurunikku, akissut taan-
naannaq allattarsimammassuk asersuutitut taaneqarsinnaavoq. Aamma
apeqqutit ilaat akineqartarsimanngillat imaluunniit “naluara”-mik aki-
neqartarsimallutik. Apersuisup ilaanneeriarluni apeqqutit ilai paasisarsi-
manngikkai  ilimanarpoq,  taamaattumillu  apeqqutigisarsimanagit,
apersuisullu ilaat isumaqgartarsimagunarlutik meeraq apeqqummik taama
ittumik aperissallugu pissusissamisuunngitsoq. Assersuutigalugu meeqqap
imminut naleqartutut misiginera pillugu apeqqutit ilarpassui oqaaseqatigi-
innik  assigiinngitsunik  imaqartut = “isumaqataavunga’-mik  7isu-
magqataanngilanga”-mik imaluunniit “naluara”-mik akisassat pineqarput —
apeqqut unaasinnaavoq: “llaannikkut suunngitsutut misigisarpunga’.
Apersuisut arlaat ataaseq oqarpoq apeqqutit taama ittut apeqqutigisima-
nagit, imaalluarsinnaavorlu allat aamma taama isumaqarsimasut.
Apeqqutit  akineqanngitsut  amerlavallaaraangata, apeqqutip  na-
lilersueqqissaarnernut ilanngunneqartannginneranik kinguneqartarpoq.

Eqqaamaneqartariaqartoq alla tassaavoq meeqqat/inuusuttut
ukiumikkut nikinganerat. Misissuinermi “meeraq” angajullerpaaq 1994-
imi inunngortuuvoq, taamaattumillu piffissami apersuiffiusumi 20-t sin-
nilaarlugit ukiogarluni, meeraq nukarlerpaaq 2008-mi inunngortuuvoq
taamaalillunilu piffissami apersuiffimmi arfinilinnik ukioqangajalerluni.
Meeqqat akissutaannut soorunami qassinik ukiogarneri aalajangiisu-
usorujussuupput, misissuinermilu inernerit isumasiornerannut paasissu-
tissiissutiginerannullu, inernerit isumasiorneqartillugit, ukiui aalajan-
geeqataasutut eqqaamanedqartariagartarlutik.

Meeqqat misissuinermi pineqartut ikittuinnaanerisa kinguneranik
(meeqqgat/inuusuttut  katillutik ~ 26-ugamik),  misissuinermi  na-
lilersueqqissaarnerit isumasiuinerillu paasissutissiissutigineqartut pitsaas-
sutsimik misissuinertut isikkoqarnerummata, naak apersuilluni immersu-
gassat aaqqissuulluagaasut atorlugit paasissutissat katersorneqarsimagalu-
artut. Apersuisulli assigiinngitsut atorneqarmata apersuinerillu ilaat kalaal-
lisut ilaallu danskisut ingerlanneqarsimallutik, paasissutissat kater-
sorneqartut aqussinnaajumallugit, immersugassat aaqqgissuulluagaasut
atorneqartariagarsimapput.

EQIKKAANEQ

Misissuinerup inerneri nalunaarusiami matumani allaaserineqarput,
meeqqanik ukiut pingasut-tallimat matuma siornagut Malkebottenimiit
nuuttunik 26-usunik, kiisalu meeqqat (18 inorlugit ukiullit) isumassuisui-
nik apersuilluni immersugassat immersorneqarsimasut nalunaarusiami
tunngavigineqarlutik.  Inernerit  kisitsisinngorlugit  suliarineqarput,
meeqqalli misissuinermi peqataasut ikittunnguummata, paasissutissat ka-
tersorneqartut annerusumik pitsaassutsikkut suliarineqarput. Meeqqat
misissuinermi peqataasut tamarmik angajoqqgaavisa meeqqallu pineqartut
Malkebottemiit allamut nooreernerup kingorna attavigineqarsinnaanertik
akuersissutigisimavaat.

KAPITALI 2

NAJUGAQ, ATUARNEQ
ILINNIAGAQARNERLU

NAJUGAQ

Mzlkebottenimiit allamut nuunnermiit ukiut pingasut-tallimat qaanngi-
unnerini meeqqat Kalaallit Nunaanni sumiiffinni assigiinngitsuni najuga-
qarput, meeraq ataaseq Danmarkimi najugaqarluni. Illogarfiit najugaqar-
fiit tassaapput Uummannaq, Qaqortoq, Nuuk (Nuussuarlu?), Nanortalik,
Sisimiut, Ilulissat aamma Aalborg, kiisalu nunaqarfiit illogarfinnut taak-
kununnga atasut ataasiakkaat. Meeqqat misissuinermi ilaatinneqartut affai
sinnilaarlugit, 26-iusunit 14-it, suli Nuummi (Nuussuarmilu) najugaqarput,
sinneri allani najugaqarlutik.

Meeqqat anaanaminni aamma/imaluunniit ataataminni, ilaqut-
taminni allani, ilaqutariinni paaqqutarinnittartuni, meeqqat angerlarsimaf-
fianni imaluunniit katsorsaaavinni (katsorsaavik Nuummiittoq Kalaallit
Nunaanni taannatuaavoq) najugaqarput.

Tabel 2.1-imi meeqqap sumi najugaqarnera takutinneqarpoq.
Tabellemi paasissutissat taamaallaat meeqqanut 18-it inorlugit ukiulinnut
21-nut tunngapput, taakkuninngalu isumassuisut apersorneqarsimallutik.

Tabel 2.1-imi takutinneqarpoq meeqqat 18-it inorlugit ukiullit
apersorneqartut affangajaat ullumikkut meeqqat angerlarsimaffianni assi-
gisaanniluunniit najugaqartut. Meeqqanit arfineg-marluusunit anaa-

3. Nuussuaq Nuup illogarfianut ilaavoq

naasup/ataataasup/ataatap  inooqataata/anaanap inooqataata  apet-
sorneqarfigisimasaannit pingasut, siusinnerusukkut piffissami aalajanger-
simasumi meeqqat angerlarsimaffianni najugaqarsimapput kingusinne-
rusukkullu angajoqqaaminnut angerlartinneqarsimallutik.

TABEL 2.1
Meeqgat 18-it inorlugit ukiullit 21-t misissuinermi pegataasut, sumi najugagarne-
rat malillugu agguataarlugit. Amerlassusaat aammalu procentit.

Najugagarfik: Amerlassusaat Procent
Anaana aamma/imaluunniit

ataata, ataatap aappaa aam-

ma/imaluunniit anaanap aap-

paa arnassaq 7 33
Arnarsiaq aamma/imaluunniit

ataatarsiaq 3 14
Meeqqat angerlarsimaffianni

assigisaanniluunniit 10 48
Allami 1 5
Katillugit 21 100

Inuusuttut 18-it sinnerlugit ukiullit ataasiakkaat kisimiillutik najugaqarput,
sinnerisa anaanartik aamma/imaluunniit ataatartik najugaqatigalugu. Ilaat
meeqqat angerlarsimaffianni imaluunniit ilaqutariinni paaqqutarinnittar-
tuni siusinnerusukkut najugaqarsimapput, 18-ileereernermilli kingorna
taassaniiginnarsinnaasimanatik. Taamaattumik angajoqgaaminnut nuus-
simapput (apeqqutaatinnagu angajoqgaat inissisimaneri allanngorsima-
nersut allanngorsimannginnersulluunniit) 4.

Piffissap paasissutissanik katersuiffiup kingulliup tungaanut
meeqqat qasseriarlutik nuuttarsimanerat assigiinngiiaarpoq. Meeqqat
ilaqutariinni  paaqqutarinnittartuni najugallit ilaat Malkebottenimiilli
anigamik taakkunani najugaqaannarsimapput, ilaalli ilaqutariinni paaqqu-
tarinnittartuni arlalinni najugaqarsimallutik. Meeqqat ilaasa namminneq
ilaquttatik, ilaqutariit paaqqutarinnittartut piffissallu ilaani anaanartik
aamma/imaluunniit ataatartik paatlakaajaallugit najugaqatigisarsimavaat.
Meeqqalli ataasiakkaat nuttartorujussuusimapput — Mzlkebottenimiit nu-
unnermi kingorna piffissap ingerlanerani meeqqap ataatsip nuttarnerpaap
najugaqarfiit assigiinngitsut arfinillit (Kalaallit Nunaanni sumiiffinni assi-
glinngitsuni sisamaniittut) najugaqarfigisimavai.

4. Tamatuma aaqgiissutitut qanoq pitsaatiginera aamma Danmarkimi suliamut ilisimasalinnit oqal-
lisaasarpoq.

Meeqqat katillutik 14-it Malkebottenimiit nuukkamik meeqqat
angerlarsimaffiannut (imaluunniit katsorsaavimmut) nuussimapput, me-
erarlu ataaseq atuartut angerlarsimaffiannut nuussimallunis. Meeqqat ilaat
meeqqat angerlarsimaffiannut Nuummiittumut nuussimapput, meeqqallu
allat meeqqat angerlarsimaffiannut illoqarfimmi allamiittumut nuussimal-
lutik. ¢ Inissiineq meeqqgap atugaanik ajornartorsiutaanillu ilaatigut
tunngaveqartarpoq, ilaatigut sumi inissaqarnera apeqqutaasarluni, aamma
angajoqqaat  immikkut kissaataat tunngavigineqgarsimasinnaallutik.
Meeqqgat meeqqat angerlarsimaffiannut nuuttut amerlanersaat meeqqat
angerlarsimaffianniiginnarput. Meeqqalli ataasiakkaat piffissap aalajanger-
simasup ingerlareernerani angajoqqaaminnut utersimapput, angajoqqaat
atugaat pitsaanerulersimammata, imaluunniit ima ukioqqortugilersima-
gamik meeqqat angerlarsimaffianni najugaqartuaannarsinnaanatik.

Meeqqat Mzlkebottenimiit nuukkamik ikittuinnaat angajoq-
qaaminnut toqgqaannartumik nuussimapput — aaqqiineq tamanna
meeqqanut marlunnut pitsaasuusimavoq, meeqqalli allat tamatuma
kingorna ilaqutariinnut paaqqutarinnittartunut inissinneqartariagarsimal-
lutik.

Isumassuisut apersorneqartut amerlanersaat — tassa angajoqqaat,
angajoqqaarsiat taamatuttaarlu aamma meeqqat angerlarsimaffianni suli-
sut — isumaqarput meeraq ilisarisimalluarlugu. Meeqqap siornatigut inuu-
nerisimasaa pillugu ilisimasaqarneq pineganngitsutuaavoq, angajoqqaat
kisimik pinnatik apersorneqartut tamarmik akipput meeqqap siusinne-
rusukkut inuunerisimasaa pillugu paasitinneqarluarsimanatik. Tamanna
meeqqap tigunerani angajoqqaarsiat meeqqallu angerlarsimaffii nalingin-
naasumik annikitsuinnartumik paasissutissinneqartarsimanerannut takus-
sutissaavoq. (Kalaallit Nunaanni isumaginninnermut inatsisit naapertor-
lugit) naatsumik killiffilersuisoqartussaavoq, meeqqap sooq anger-
larsimaffimmini najugaqarsinnaannginnera tunngavilersorneqarluni, kiisa-
lu piffissamut ganinnerpaamut iliuusissanut pilersaaruteqarluni taakkuli
saniatigut sunik paasissutissiissoqartarnera killeqarpoq. Inersimasut qanga
pisimasut pillugit — aammalumi ullumikkut pisut pillugit angajoqgaanik
oqaloqateqartarnerup assigisaanik — meeqqamik oqaloqateqartannginne-
rat nalinginnaanerummat, pissutsinik inuit meeqqap isumassorneqarnis-
saanut akisussaasut ilisimanngisaannik soorunami atuuttoqarsimassaagq.

5. Meeqgat nunaqarfinneersut illogarfimmut nunaqarfimmut qaninnerususumiittumut nuuttarput,
atuarfimmi atuarnertik inaarsarniarlugu atuartut angerlarsimaffianni najugaqartarlutik.
6. Kalaallit Nunaanni illogarfinni assigiinngitsuni arfineq marlunni meeqqat angerlarsimaffeqarpoq.

Taamaattumimmi aamma angajoqqaarsiat meeqqallu angerlarsimaffianni
sulisut meeraq pimisuulli ilisarisimatigineraat aperineqaramik, amerlaner-
saat apeqqummut tassunga naaggaarput.

ATUARNEQ

Meeqqanit 18-it inorlugit ukiulinnit 21-iusunit 18-t atuartuupput’, pinga-
sut ulluunerani paaqqinnittarfinniittarlutik. Meeqqat atuartut ametlaner-
saat atuaqatigiinni nalinginnaasuni atuartuupput, ataasiakkaat immikkut
atuartinneqartut, meeqqallu marluk klassemi nuunngitsoorsimallutik.

Meeqqgat Nuummiiginnartut Nuussuarmiiginnartullu Malkebot-
tenimiikkallaramik = atuarfigisimasaminni atuarnertik nalinginnaasumik
nangittarpaat, meeqqat allanut nuuttut atuarfimmut allamut nuuttartut.

Isumassuisut aperineqarput meeqqat kalaallisut atuarnermi ki-
sitsisilerinermilu qanoq ingerlanersut. Taamaallaat meeqqat ataasiakkaat
atuarnerminni malinnaasinnaanngillat, ogaatigineqarpoq meeqqat amer-
lanersaat ajunngilluinnartumik ingerlasut, sinnerilu ingerlalluakannersutut
oqaatigineqarlutik. Meeqqat affaat sinnerlugit Mealkebottenimiilli nuuk-
kamik atuarfimmi pikkorinnerulersimasutut ilikkagagarnerulersimasutullu
nalilerneqarput. Tamanna meeqqat angerlarsimaffiinut nuussimasunut
annerusumik atuuppoq, aammali meeqqat sinnerisa ilaannut arlalinnut
atuulluni. Meeqqat ingerlalluannginnerpaat meeqqanut angajullernut
ilaagajunnerusarput.

Meeqqanut marluinnarnut tunngatillugu oqaatigineqarpoq atuar-
nertik nuannarinngikkaat - meeqqat sinerisa atuarnertik nuannaraat. Iner-
simasut meeqqanik isumassuisut tamarmik meeqqap atuarfianut atta-
veqarsimapput — affaasa atuarfik iluarisimaarpaat, sinnerisa iluarisimaar-
pallanngikkaat, ataaserlu ’naluara”.mik akisimalluni.

Apersuinerit nalaanni meeqqat atuarfimminnut attaveqarnerat
ataatsimut isigalugu aalaakkaanerulersimavoq. Matumanili eqqaama-
neqassaaq inuusuttut 18-inik amerlanerusunilluunniit ukiulinnut paasissu-
tissat assigisaat pigineqanngimmata.

Taamaalilluni meeqqat amerlanersaannut oqaatigineqarpoq atu-
arfimmi ingerlalluartut, ilikkagaqarnerullutik siusinnerusumullu
naleqqiullugu ingerlalluarnerullutik.

7. Immaga 1. klassemi, taannalu Danmarkimi 0. klassip assigaa

ILINNIARTITAANEQ

Inuusuttut katillutik qulingiluat oqaatigaat atuarnertik naammassisimal-
lugu. Taakkunannga tallimat 18-inik ukioqarput ukiogqortunerullutil-
luunniit, meeqqallu angajulliit sinnerinit angajullerpaat sisamat pineqarlu-
tik. Qulingiluaasunit marluk oqaatigaat ilinniakkamik aallartitsisimallutik,
sinneruttullu arfineq marluk ilinniakkamik aallartitsisimanngillat.

Inuusuttut aamma suliffeqarnersut aperineqarput. Qulingi-
uaasunit marluk oqaatigaat ullup ilaanna suliffeqarlutik, ataatsillu oqaati-
galugu kaasarfimmiussarsiniarluni annikitsuinnarmik suliffeqarluni. Sin-
neruttut arfinillit suliffeqanngillat.

Suliffissarsiornersut (suliffittaarusunnersullu) aperineqaramik qu-
lingiluaasunit sisamat akipput suliffissarsiorlutik, inuusuttullu tallimat
akillutik suliffissarsiornatik.

KAPITALI 3

IMIGASSAMIK HASHIMILLU
ATUINEQ

Kalaallit Nunaanni inuusuttut imigassamik hashimillu nalinginnaasumik
siuissorujussuakkut atuisunngortarput (soorlu tak. Christensen & Bavi-
skar, 2015). Meeqqallumi misissuinermi matumani peqataasut imigassa-
mik hashimilluunniit misileeqqaaraangamik ukiukitsuaraasimapput. Inu-
usuttut ilaasa inersimasut atortagaannik misileerusunnertik pissutigine-
rusimavaat, aatsaammi ukioqqortunerulaaleraangamik akuttunngitsumik
atuisunngortarlutik. Inuusuttut ilaat siusissukkut ataavartumillu atuisuu-
lersarput.

IMIGASSAMIK ATUINEQ

Meeqqanit/inuusuttunit 26-nit apersorneqartunit aqqanillit imigassartors-
imanngisaannarsimallutik ~ oqaatigaat, meeqqat/inuusuttut  pingasut
apeqqut akisimanagu (katillutik meeqqat 14-iupput). Annerusumik
meeqqat nukarliit, tassalu suli qulingiluanik ukiogalersimanngitsut imigas-
sartorsimanngisaannarsimallutik oqaatigaat.

Meeqqat/inuusuttut aqqaneq marluk aqqaneq marluk imigassa-
mik ussiisimasut imigassartoqqaaramik qassinik ukioqatlutik taamaalior-
simanersut aperineqarput. Katillutik meeqqat arfineq marluk akipput
taamatut ilioqqaaramik qulingiluat 13-illu akornanni ukioqarsimallutik,

meeqqat tallimat oqartut 14-it 17-illu akornanni ukiogarlutik taamatut
iliorsimallutik. Taakku arlaannaalluunnit imigassamik misileeqqaaramik
17-it sinnerlugit ukioqarsimanngillat.

Meeqqat aperineqaramik inuutillutik aalakoorsimanersut, aam-
malu aalakoorsimagunik qassinik ukioqarlutik taamatut iliorsimanersut,
arfineg-marluk akipput qulingiluat 13-illu akornanni ukiogarlutik
aalakooqqaarsimallutik, pingasut 14-17-illu  akornanni ukiogarlutik
taamatut iliorsimasut, marlullu 18-inik imaluunniit taakkunannga amerla-
nernik ukioqatlutik taamatut iliorsimasut. Meeqqat imigassamik usse-
eqqaaramik ukiukinnernerpaasimasut aamma taakkupput aalakooqqaa-
ramik ukiukinnerpaasimasut. Soorunami meeqqat taama ukiukitsigalutik
imigassartorsimanersut  ilumullu  aalakkorsimanersut  eqqarsaatigi-
neqarsinnaavoq.

Meeqqalli  ilarpaaluisa  siusikkukkut imigassartortarsimanerat
aammalu suli ukiukeqalutik aalakooreersimanerat Mzlkebottenimi sulis-
unik oqaloqateqarnermi uppernarsarneqarpog.

Imigassap meeqqat inuuneranni qanoq initutiginera paasisaqarfi-
giniarlugu, ullumikkut qanoq akulikitsigisumik aalakoorniarlutik imertar-
nersut naggataagut aperineqarput. Inuusuttunit aqqaneq-marluusunit tal-
limat imigassartortarsimanerminnik uppernarsaasut oqaatigaat, ullumik-
kut aalakoorniarlutik akulikitsumik imigassartortarlutik. (Inuusuttoq ata-
aseq) sapaatip akunneranut arlaleriarluni aalakoortarpoq, allat (inuusuttut
sisamat) qaammammut arlaleriarlutik aalakoortartut. Pingaartumik inu-
usuttut ukioqqortunersaat aalakoorniarlutik akulikitsumik imigassartort-
arput.

Inuusuttut  akuttunngitsumik — imigassamik  atuipiloortartut,
imigassartornermikkut aalakuulertarnertik paasiinnartaraat paasinarpoq —
tamanna ajornartorsiutitut isigalugu arlaannaataluunniit oqaatiginngilaa.
Aammattaaq tamatuma inersimasunut oqaloqatigiissutigisarneranut,
imaluunniit inersimasut tamatumunnga annerusumik akuliuttarnerannut
arlaannaatigulluunniit malunnaateqanngilaq. Inuusuttut imigassartuin-
nartarput — tamannalu taamaattussaannartut isigalugu.

Inuusuttut imigassamik atuinertik qanoq aningaasalersortarneraat
apeqqutigineqanngilaq. Inuusuttulli amerlanertigut annerusumik isertita-
gartanngimmata, apeqqutip tamatuma siunissami annertunerusumik
sammineqarnissaa pissusissamisoorsinnaavoq.

HASHIMIK ATUINEQ

Kalaallit Nunaanni hashimik atuineq ukiuni kingulliunerusuni annertusi-
artuaarsimavoq. Nunap kitaa kujataalu, ulluinnarni “sinerissamik”
taagorneqartoq, nunap sinneranut naleqqiulluni ullumikkut suli atuiffiu-
neruvoq. Atuineq atlaleriarluni allaaserineqarsimavogq, ilaatigut misissui-
nermi Kalaallit Nunaanni Meeggat-ni, matumani inersimasut atuinerat uk-
katarineqarluni (Christensen, Kristensen & Baviskar, 2009), kiisalu misis-
suinermi Kalaallit Nunaanni Inunsuttut-ni, inuusuttut hashimik atuisarnerat
ukkatarinegarluni.

Meeqqanit inuusuttunillu apersorneqartunit 26-iusunit qulingilu-
at hashmik pujortarsimapput imaluunniit hashimik iisisimallutik. Ataa-
siakkaat ataasiaannarlutik misilissimavaat, allat atlaleriarlutik hashitorsi-
masut. Meeqqat/ inuusuttut 13-it akipput hash-imik misiliisimanatik,
meeqqat sisamat apeqqut akisimanngikkaat.

Meeqqgat/inuusuttut  hashimik pujortagqaaramik  imaluunniit
iiseqqaaramik qassinik ukioqarsimanersut aperineqarput. Meeqqat marluk
akipput siullermik misileeqqaaramik arfinillit arfineq-pingasullu akornan-
ni ukiogarsimallutik, pingasullu akillutik qulingiluat 13-illu akornanni aki-
oqarsimallutik — tamannalu isumagarpoq meeqqat tallimat 13-inik
imaluunniit taakku inorlugit ukioqarlutik hashimik misileeqqaarsimasut.
Peqatigisaanik meeqqat/inuusuttut sisamat hashimik misileeqqaaramik
14-it 17-illu akornanni ukioqarsimapput, arlaannaalluunniit misileeqqaa-
rami 17-it qaangerlugit ukiogarsimanngilaq.

Meeqqanit qulingiluaasunit sisamat hash-mik pujortarnermik
iisinermilluunniit misiliisimasut, ullumikkut hashimik aalajangersimasu-
mik atuisuunngillat. Taakku qaqutiguinnaq hashitortarlutik oqaatigaat.
Meeqqat/inuusuttut hashimik pujortarnermik iisinermilluunniit misiliisi-
masut sinneri tallimat, ullut tamangajaasa hashmik atuisarput. Taakku
meeqqanut ukioqqortunerpaanut ilaapput.

Meeqqanit/inuusuttunit apersorneqartunit 26-iusunit, inuusuttut
tallimat ullut tamaasa hashimik atuisuupput. Inuusuttut ullut tamaasa ha-
shimik atuisartut inuusuttoqgatiminnit misissuiffigineqartunit ukiogqortu-
nerummata, meeqqat 26-usut tamarmik 14-inik sinnerlugilluunniit
ukioqaleereerpata, inuusuttut ilaasa ullut tamaasa hashimik atuisartut
amerleriarnissaat naatsorsuutigisariaqarpoq. Taamaattumik tamatuma
eqqumaffigineqarnissaa pingaaruteqarpoq.

Imigassamik atuisarneq assigalugu, inuusuttut ullut tamaasa ha-
shimik atuisarnertik ajornartorsiutitut isiginngikkaat malunnarpoq, soorlu
aamma inuusuttut tamanna pillugu inersimasunik oqalogateqartarnerat
imaluunniit tamatumunnga inersimasut akuliuttarnerat ilimananngitsoq.
Inuusuttut ilaat ullut tamaasa hashimik atuisuusoq qanoq akulikitsigisu-
mik hashitortarnerminik aperineqarami, nuannaajallalluni qungujuutaa
oqarpoq: ”Ullut tamaasa”, assullu iluarisimaarinnippasilluni®.

Inuusuttut ullut tamaasa hashimik atuisut amerlanersaat ilinnia-
gaqanngillat, suliffeqaratik suliffissarsioratillu. Taamaalilluni inuusuttut
taakku inuiaqatigiit avataannut inissikkiartulersutut oqaatigineqarsinnaap-
put.

Hash imigassamit akikinnerulaarpoq, ingammik imigassamik
aalakuussutigissallugu naammattumik pissarsissagaanni, taamaattoq ullut
tamaasa aningaasartuutaavoq. Imigassamik hashimillu atuinerup qanoq
aningaasalersorneqartarnera  misissuinermi  apeqqutigineqanngilaq,
taamaattumik tamanna pillugu ilisimasaqanngilagut.

8. Apersuinerit ilaat ilisimatusaatigalugulu misissuisumit ingetlanneqartoq.

KAPITALI 4

INUUNERMI ATUKKAT
QANORLU INGERLANEQ
PILLUGIT MEEQQAT
OQAATIGISAAT

Meeqqat inuusuttullu ukiut pingasut-tallimat matuma siornagut Malke-
bottenimiit nuuttut 26-usut tamarmik apersorneqarput. Apersuinermi
akissutaat kapitali 4-mi tunngavigineqarput. Meeqqanit inuusuttunillu 26-
usunit akissutit imaaliannaaq imminnut sanilliunneqarsinnaanngillat,
pineqartut ukiumikkut annertuumik nikingagimmata. Taamaattoq
oqaatigineqartut ataatsimoortillugit saqqummiunneqarput, pisariaqarfiati-
gullu ukiuinnut tunngatillugu oqaasertalerneqartarlutik. Meeqqat nuun-
nerminniit ukiut pingasut-tallimat qaangiunneranni ukiui tabel 4.1-mi
takutinneqarput.

TABEL 4.1
Misissuinermi meeqgat inuusuttullu Meelkebgttemiit nuunnermiit ukiut pingasut-
tallimat gaangiunneranni ukiuinut agguataarlugit. Amerlassusaat procentinngor-

Lugillu.

Ukiut Amerlassusaat Procent
6-8 ukiullit 7 27
9-13 ukiullit 6 23
14-17 ukiullit 7 27
18-20 ukiullit 6 23
Katillugit 26 100

QANOQ INGERLANEQ

Meeqqat amerlanersaat oqarput nuannaartuaannangajallutik ajunngit-
tuaannangajallutillu. Marluinnaat akipput nalinginnaasumik nuannaar-
piartaratik. Nunnermiit ukiup ataatsip qaangiunnerani inernernut taman-
na assinguvoq.

Meeqqat/inuusuttut aperineqaraangamik massakkut najugaqaris-
artik ganoq nuannaritigineraat, taakku akissutaat assigiinngisitaarnerup-
put. Meeqqat arfineq-pingasut akipput massakkut najugartik nuanne-
risorujussuullugu, qulillu akillutik najugartik nuannaralugu. Tassa katil-
lugit meeqqgat 18-it, meeqqat inuusuttullu tamarmiullutik 26-usut 70%-
iisa missingi.

Meeqqat/inuusuttut  sinneruttut arfineq pingasut maannakkut
najugartik nuannarivallaanngilaat (katillugit meeqqat/inuusuttut arfinillit)
imaluunniit nuannarinagu (-rinngivillugu). 31%-it amerlakannerput — tas-
sami meeqqat/inuusuttut pingasuugaangata ataatsip maanna najugaqar-
fimminik nuannarinninnginnerata assigimmagu.

Meeqqat sorliit najukkaminnik nuannerinninnginnersut isiginia-
rutsiugu, najukkaminnik nuannarinngitsut tassaanerupput meeqqat anga-
julliunerit. Najugarisap qanoq ittuunera isiginiarutsigu,
meeqqat/inuusuttut najugarisaminnik nuannarinninngitsut ilaquttaminni
(angajoqaarinngisaminni), immagqaluunniit ilaqutariinni paaqqutarinnittar-
tuni imaluunniit namminneq najugarisaminni qanorluunniit ittumi
meeqqanit allanit najugaqakulanerusarput. Meeqqat angajoqqaaminni
najugallit (tamarmiunngitsulli) najugartik amerlanertigut nuannarine-
sarpaat. Meeqqat meeqqat angerlarsimatfianni assigisaanniluunniit naju-
gallit najugartik nalinginnaasumik aamma nuannarisarpaat.

Nalilersueqqissaarneq tunngaviginerullugu isiginiaraanni, taku-
neqarsinnaavarput inersimasut isumassuisut, ikorfartuisut maluginiaasullu
(tassa angajoqqaat ingerlalluartut imaluunniit meeqqat angerlarsimaffian-
ni sulisut) najuuffigisaanni meeqqat najugaqartut tassaasut meeqqat na-
jukkaminnik nuannarinnittut. Meeqqat inersimasut meeqqat pillugit naju-
uffiginngisaanni, aamma taamatulli isumassuiffiginngisaanni pisariaqartil-
lugulu ikiuiffiginngisaanni najugaqartut, najugartik nuannarivallaanngilaat
(angajoqqaat, ilaquttat, ilaqutariit paaqqutarinnittartut ingerlalluanngitsut
najuuttanngitsullu  pineqarlutik, imaluunniit meeqqamik isumassuisin-
naasumik pissusiviusutigut pegannginnera pineqarluni).
Meeqqat/inuusuttut misissuinermi peqataasut taama ikitsigitillugit iner-

nerit  uppernarsaatitut  atorneqarsinnaanngillat,  taamaakkaluartorli
meeqqat inuusuttullu taakku qanoq ikiorneqarsinnaanerat eqqarsaati-
geqqissaassallugu soqutiginarpoq.

Meeqqat/inuusuttut najukkaminni inersimasunit ilikkarneqarsi-
manerlutik, aammalu najukkaminni oqaloqatigilluartakkaminnik inersi-
masoqarnersoq aperineqarput. Meeqqat/inuusuttut 18-it (70%-iisa mis-
singi) isumaqarput inersimasunit ilikkarluarneqarsimallutik, sinneruttut
arfineq pingasut (30%-iisa missingi) isumaqartut inersimasut ilikkarlu-
arsimanngikkaatsik. Akissutit amerlanersaat meeqqap najukkami qanoq
nuannaritigineranik akissutaanut assersuunneqarsinnaapput. Meeqqat
najukkaminnik nuannarinnittut amerlanersaat isumaqarput inersimasut
ilikkarluarsimagaatsik.

Katillutik meeqqat 17-it (65 %) akipput, najukkaminni minner-
paamik inersimasoq ataaseq ogalogatigilluartarlugu — meeqqat sinneri
qulingiluat taama isumaqaratik. Matumani aammaarluta takuarput
meeqqat/inuusuttut najukkaminnik nuannarinnittut isumaqartut, ikin-
nerpaamik inersimasoq ataaseq oqaloqatigilluarsinnaallugu.
Taamaaqataanik meeqqat/inuusuttut 17-it ajornartorsiorfimminni iner-
simasumit minnerpaamik ataatsimit ikiorneqartarsimapput.

IKINNGUTIT INUNNULLU ALLANUT ATTAVEQARNEQ

Meeqqat/inuusuttut 26-ullutik tamarmik akipput, ukioqatiminnik ikin-
nerpaamik ataatsimik ikinngutigilluagaqarlutik. Taakkunannga 20-t isu-
maqarput ajornartorsiuteqarunik ikiortigisinnaasaminnik ikinnguteqarlu-
tik, 22-t akillutik ukiogatiminnik ikinnerpaamik ataatsimik eqqarsaatitik
pillugit oqaloqatigisinnaasaqatlutik, 19-illu ukiogateqarput isumaminnik
anitsiffigisinnaasaminnik. Tamanna isumaqarpoq meeqqat/inuusuttut
ikiortigisinnaasaminnik ~ ukioqateqanngitsut  arfiniliusut,  meeqqat
/inuusuttut eqqarsaatitik pillugit ukioqatiminnik avitseqateqarsinnaann-
gitsut sisamaasut, kiisalu meeqqat/inuusuttut ukioqatiminnut isum-
maminnik anitsisinnaanngitsut arfineq marluullutik.

Soorunami kisiitsisit taakku tunngaavigalugit qulakkeerlugu iner-
niliussaqarnissaq  killeqarpoq. Meeqqat/inuusuttut  ukiui akissutinut
naleqqiukkutsigit, paasissavarput ikiortigisinnaasaminnik, eqqarsaatitik
pillugit oqaloqatigisinnaasaminnik aammalu qanorluunniit oqarfigisinnaa-
saminnik ukioqateqanngitsut tassaanerusut inuusuuttut ukiogqortunerit

(14-inik taakkunanngalu amerlanernik ukiullit). Tamatuma aamma ili-
manarsiseqqippaa meeqqat/inuusuttut ukioqqortunetit ajornartorsi-
uteqarnerusut.

Meeqqalli angajulliit nukarlerniit ajornartorsiuteqarnerunerannik
tamanna isumaqartariaganngilaq. Meeqqat nukarliit inersimasunit isu-
massorneqarfigisinnaasaminni isumassuinissamullu nukissaqatfigisaminni,
soorlu meeqqat angerlarsimaffiani suli najugaqartuarnerat tamatumunnga
pissutaaqataasinnaavoq.

Peqatigisaanik malugineqarpoq meeqqat/inuusuttut 23-t (88 %)
akimmata qaqugukkulluunniit iliuuseqaqatigijuaannakkaminnik
ukioqateqgarlutik, inuusuttut pingasut taama peqateqanngitsut, taamaalil-
lutillu kiserliortutut oqaatigineqarsinnaallutik.

IMMINUT TATIGINEQ INUUNERMILLU
NAMMAGISIMAARINNINNEQ

Meeqqat/inuusuttut imminnut tatiginerannik inuunerminnillu naamma-
gisimaarinninnerannik takutitsisunik arlalinnik apeqquteqatfigineqarput.
Meeqqat/inuusuttut nalinginnaasumik imminnut tatigilluarput inuunet-
minnillu  naammagisimaarinnillutik, ilaalli ilaminnit allaanerusumik
atugaqarput. Paasissutissat agguataarnerat siuliani nassuiarneqartoq
atuuteqqippoq, tassalu meeqqat/inuusuttut angajulliunerulaartut anneru-
sumik naammaginninnatik akisaramik. Meeqqat/inuusuttut imminnut
pitsaasunik misigisimasutut inuunerminnillu naammagsimaarinninnittutut
akinerat malillugu akissutit agguataarnerat tabel 4.2-mi takutinneqarpoq,
meeqqat/inuusuttut imminnut pitsaanngitsumik isiginnittutut akissutaat
malillugit agguataarnerat tabel 4.3-mi takuneqartoq.

TABEL 4.2
Imminut tatiginerat inuunermillu iluarisimaarinninnerat, meeqgqgat inuusuttullu
misissuiffiginegartut isumagataanerinut agguataarlugit. Amerlassusaat.

Ogaatiginegan-

Ogaatigisaq: Aap  Naagga ngilag/naluara
Imminut naammagisimaarpunga 20 3 3
Arlalinnik piginnaanegarpunga 18 1 7
Amerlanerpaat assigalugit taakkutulli pikkorit-

sigaanga 18 4 4
Isumagarpunga inuullunga nalilik. Allatulli nali-

tutigaanga 21 2 3
TImminut pitsaasumik isumagarfigaanga 17 3 6

Akissutaannit erserpoq meeqqat amerlanerit imminnut tatigisut inuuner-
millu naammagisimaarinnillutik. Apeqqutilli ilarpaalui akineqganngillat,
tamatumalu kingunranik inernerit isumasioruminaallutik. Akisoganngin-
neranut meeqqap/inuusuttup qanoq akissanerminik nalunera imaluunniit
apeqqutit ilaasa apeqqutiginegarsimannginnerat pissutaasinnaavoq.
Pingaartumik meeqqat nukarlerpaat apeqqutinik tamanik aperineqart-
arsimanngillat.

Meeqqat/inuusuttut ikittuinnaat apeqqutigineqartunut naaggaat-
put, taamaalillutillu ataasiakkaarlutik imminut tatigivallaannginnertik inu-
unermillu  naammagisimaarinninngippallaarnertik takutillugu. Meeqqat
taakkuinnaaneripput apeqqutinut arlalinnut naaggaartartut, amerlanerti-
gullu meeqqat/inuusuttut angajulliunerulaartut naammaginninngitsutut
akisarlutik.

TABEL 4.3
Imminut tatiginerat inuunermillu naammagisimaarinninnerat, meeqgat inuusut-
tullu misissuiffiginegartut isumagataanerinut agguataarlugit. Amerlassusaat.

Ogaatiginegan-

Oqaatigisagq: Aap Naagga ngilag/naluara
Imminut naammagisi-

maarpunga 20 3 3
Arlalinnik piginnaa-

negarpunga 18 1 7

Amerlanerpaat assi-

galugit taakkutulli pik-

koritsigaanga 18 4 4
Isumagarpunga inu-

ullunga nalilik. Allatulli

nalitutigaanga 21 2 3
Imminut pitsaasumik
isumagarfigaanga 17 3 6

Tabel 4.3 aappimik akissutit imminut tatigivallaannginnermik inuunermil-
lu naammagisimaarinninnginnermik isumaqgarput. Aappimik akissutit ar-
lagarput. Meeqqat/inuusuttut  17-it  imminnut ataqqinerunissartik
kissaatigigaluarlugu akimmata, aamma arfineq pingasut tulluusimaaru-
tissaqarpallaanngitsutut misigalutik akimmata, arfineq pingasut ilu-
aqutaanngivissutut misigalutik akimmata, kiisalu arfineg-marluk ilu-
atsinngitsutut isumaqaqqajaallutik akimmata maluginiagassat annersaraaat.
Aamma matumani apeqqutit ilarpassui akineqarsimanngillat, peqqutaa-
sinnaapput meeqqap/inuusuttup apeqqummut akisinnaasimannginnera,
imaluunniit apeqqutip meeqqamut/inuusuttumut  apeqqutigineqarsi-
mannginnera pissutaasinnaapput.

Imminut tatigiginerarluni pitsaasumillu imminut migisisimanerar-
luni oqaatigineqartut assigalugit, aamma meeqqat/inuusuttut imminut
tatigivallaaratik aammalu inuunertik naammagisimaarpallaarnagu akisartut
taakkuinnaanerusartut malunnarpoq, aammalu taama akisartut amerla-
nersaat tassaasartut meeqqat/inuusuttut angajulliunerusut, matumani mi-
nillugit ”imminut tatiginerunissara kissaatigigaluarpara”-mik oqaaseqartut.

KAPITALI 5

INUUNERMI ATUKKAT
QANORLU INGERLANEQ
PILLUGIT ANGAJOQQAAT
ISUMASSUISULLU
NALILIINERAT

Meeqqganut tamanut 18-ileersimanngitsunut, katillugit meeqqanut 21-nut
Inuit isumassuisut apersorneqarnerannit (immersugassat apeqqutitallit
aaqqissuussasut aallavigalugit) nalilersuinerit tunngaveqarput. Taamaalil-
luni inuusuttut tallimat kapitalimi matumani inernernut ilaanngillat.

Meeqqat ilaat, Malkebottenimiilli nuukkamik, najukkani arlalinni
najugaqarsimapput, meeqqalli amerlanerit apersuinerit nalaanni najuga-
qatfigisaminni sivisunerusumik najugaqarsimapput, naak nooqqgaaramik
siullermik allami najugagarsimasinnaagaluarlutik. Taamaallaat meeqqat
ikittuinnaat Malkebottenimiilli nuukkamik, nuttangaatsiarsimapput.

Apersuinerup nalaani meeqqat katillugit arfineq marluk anaa-
navimminni/ataatavimminni najugaqarput. Meeqqat-angajoqqaat  at-
tuumassuteqarnerisa nalinginnaasup pitsaasullu, meeqqat angajoqqaallu
akornanni atuuttussatut naatsorsuutigineqartup meeqqanut taakkununnga
atuunnera nalinginnaasumik paasinarpoq.

Matumani maluginiarneqgassaaq meeqqat pingasut, apersuinerup
nalaani  anaanaminni/angajoqaaminni najugaqartut, Malkebottenimut
nuunnginnerminni meeqqanut allanut naleqqiullutik angajoqqaaminni
pitsaanerusumik atugagarsimasuummata. Meeqqat taakku Mzlkebotte-
nimut nuussimapput, anaanartik timikkut tarnikkulluunniit tassanngaan-
nartumik  napparsimalersimammat.  Anaanaasut  gitornatik  kisi-
meeqatigimmatigit Nuummilu ilaqutaqaratik, meeqqat ilaquttaminnit paa-

rineqarsinnaasimanngillat. Meeqqat taakku qanoq sivisutigisumik Malke-
bottenimiinnerat imaluunniit anaanaminniinnatik allami najugaqarnerat
assigiinngiiaarpoq, anaanaminnulli uteramik, anaanaat meeqqamik isuma-
ginissaamnut nukissagarsimapput.

INUIT ISUMASSUISUT MEEQQAMIK
ILISARISIMANNINNERAT

Inunnut isumassuisunut, meeqqap angajoqqaarinngisaanut 14-iusunut
apeqqutit, taakku meeqqamik ilisarisimanninnerannut tunngapput.
meeqqap angajoqqaarinngisaanut 14-iusunut apeqqutit, taakku meeqqa-
mik ilisarisimanninnerinut tunngapput.

Inunnit isumassuisunit 14-iusunit qulingiluat isumaqarput,
meeqqap isumassorneqarnissaanut akisussaanermik nalaani meeraq ili-
sarisimallualersimallugu. Inuit isumassuisut apersorneqartut amerlaner-
saat isumagarput, ulluinnarni pissutsinut tunngatillugu, meeraq ilisarisi-
malluarlugu. Meeraq nikallungagaangat tuppallersartarlugu inuit isumas-
suisut nalinginnaasumik ogqaatigaat. Inuit isumassuisut apersorneqartut
amerlanersaasa meeqqap ikinngutai ilisarisimavaat, meeqqallu annerit
atuarnerannut naammaginartumik malinnaallutik, kiisalu meeqqat min-
nerit ulluunerani paaqqinnittarfiini inuuneq malinnaaffigilluarlugu.

Inuit isumassuisut arlallit oqaatigaat, meeraq arlalinnik nuanni-
itsunik misilittagaqartoq ilisimanngisaminnik. Peqatigisaanik amerlanerit
akipput (inunnit isumassuisunut 14-iusunit aqqaneq-marluk), meeqqap
inuunini kisimiilluni atornerugaa. Inuit isumassuisut affaannaasa missingi
isumaqarput meeqqat tapersersortigilluaraatik.

Meeqgap siornagut inuunerisimasaa annikitsuinnarmik ilisima-
neqarpoq. Inunnit isumassuisunit apersorneqartunit, meeqqgap angajogq-
qaarinngisaanit 14-iusunit qulingiluat isumaqarput, meeqqgap siornatigut
inuunerisimasaa pillugu iluamik paasitinneqarsimanatik. Meeqqamik anger-
larsimaffiup avataanut inississiisoqarnerani nalinginnaasumik paasissutis-
siisoqartannginneranut tamanna ilaatigut takussutissaagunarpoq, ilaatigullu
aamma meeraq angerlarsimaffiup avataanut inissinneqareeraangat pissutsit
tamakku oqaluuserineqakkajunnginnerannu takussutissaagunarluni.

Taamaalilluni  meeqqat  ulluinnarni  inuunerminni  isu-
massorneqartartut eqqumaffigineqartarlutillu, ajornartorsiorlutinulli pero-
riartornerminni atugarisimasaannut atatillugu eqqumaffigineqarpallaar-

tanngitsut tapersersorneqarpallaartanngitsullu  ataatsimoortumik paasi-
narpoq. Meeqqat ilarpaaluisa kiserliorlutik inuuneqarnerisa ilimanaa-
teqarneranik tamanna isumaqarpoq, siusinnerusukkut ajornartors-
iornartumik inuuneqarsimaneri pissutigerpiatlugit, soorlu aamma ajornat-
torsiutit taamanikkumeersut ajornartorsiutillu nutaat iliuuseqarfiginis-
saannut upalungaarsimasinnaanerat annerusumik nukittorsaavigineqarsi-
manngimmat, pingaartumik inoqatit akornanniissinnaanermut tunngatil-

lugu.

MEEQQAP QISUARIARTAASIA PISSUSILERSORNERALU

Meeqqat arfineq marluk sakkortuumik gisuariartartutut oqaatigineqarput,
meeqqat aqqanillit nalinginnaasumik qisuariartaaseqartutut oqaatigi-
neqartut, meeqqallu pingasut eqgqissisimalluinnartutut oqaatigineqatlutik.
Nuunnerup kingorna ukiup ataatsip qaangiunnerani (Christensen, 2013)
inuit isumassuisut naliliinerinut naleqqiullugu, nuunnermiit ukiut pinga-
sut-tallimat qaangiunneranni meeqqat siusinnerusukkumit amerlanerusut
sakkortuumik gisuariartaaseqartutut oqaatigineqarput.

Meeqqanit 21-usunit 14-it (tassa imaappoq pingajorarterutaat
marluk) annertuumik imaluunniit ilaatigut ammasuusutut attavigiumi-
nartutullu  oqaatigineqarput, meeqqat sinneri arfineq-marluk inersi-
masunut attaveqarnerminni ammasuusinnaallutillu matoqqasuusinnaasu-
tut ogatigineqartut. Nuunnermiit ukiup ataatsip qaangiunnerani apersui-
nerni meeqqgat pingajorarterutaannai ammasutut attavigiuminartutullu
nalilerneqarsimapput — matumani meeqqat ilaannut tunngatillugu
ilaatigut pitsaasumik siuariartogarsimara malunnarpoq. Meeqqat nuun-
nerminniit ukiut pingasut-tallimat qaangiunnerini matoqqasutut oqaatigi-
neqartut, aamma nuunnermiit ukiup ataatsip qaangiunnerani amerlaner-
tigut matoqqasutut oqaatigineqarsimapput.

Meeqqat 21-iusut angajoqqaavinik/inersimasunik isu-
massortaannik apersuinermi apeqqutini tamani the Strengths and Diffi-
culties Questionnaire (SDQ-testen) aallaavigineqarpoq®. Meeqqgat Mzl
kebottenimut iserterneranni, Mazlkebottenimiit allamut nuunneranni nu-
unnermiillu ukiup ataatsip qaangiunnerani, meeqqat angusaasa katinneri,
Kalaallit Nunaanni meeqqanut atuuttunit nalinginnaasumik appasinne-
rupput (tak. Christensen, Kristensen & Baviskar, 2009). Tamanna aamma

9. . Tak. www.sdqinfo.com.

nuunnermiit ukiut pingasut-tallimat qaangiunneranni atuuppoq. Meeqqa-
nut ataasiakkaanut tunngatillugu assigiinngissuteqartoqarsinnaagaluarpoq,
meeqqallu  aamma  ataasiakkaat nalinginnaasumik angusaqarlutik,
meeqqalli amerlanersaasa angusaat appasinnerupput.

Angusakinneruneq ima paasineqassaaq meeqqat taakku, uki-
umikkut ilutigisaminnut naleqqiullutik inuunerminni ajornartorsiorne-
rusut. 2013-imi misissuinermi erserpoq, meeqqat Malkebottemiinneranni
inuunerat nalinginnaasumik pitsaanerulersartoq (Christensen, 2013).
Aamma meeqqat allamut nuukkaangamik tassani najugaqarsimanertik
pitsaasutut isigisarpaat, Malkebottenimulli iserternerminnisuulli nukissaa-
latsitigisarlutik, soorlu aamma allamut nuunnerminniit ukiup ataatsip
qaangiunnerani taama ittartut.

Nukissaalatsilluni inissisimaneq Maealkebottenimiit nuunnermit
ukiut pingasut-tallimat qaangiunnerneri taamaaginnartarpoq. Tassa imaa-
ppoq meeqqat “aniguisanngillat” imaluunniit siornatigut nukissaqarfi-
ginngisamik iliuuseqarfiginissaat ilikkartarnagu. Inerikkiartornerminni
arlaannik ilikkagaqartarput, ukiumikkulli ilutigisaminnut naleqqiullutik
suli ajornartorsiornerusarlutik.

Inuit isumassuisut oqaatigaat meeqqat piffissami sivisunerulaar-
tumi eqqissisimanissartik  ajornakusoortikkaat, allamut saasarumi-
nartuullutik  aammalu  sammisaminnik  ukkatarinnissinnaannginneq
ajornartorsiutigalugu.  Nassuiaat taanna pingaartumik meeqqanut
meeqqanit allanit sutigut tamatigut artorsaategarnerusunut annerusumik
atuuppoq. Meeqqat ilaat nikallungasinnaapput aamma/imaluunniit tupa-
janerullutik. Meeqqat arlaqartut (soorlu Mezlkebottenimut nuunnermin-
nisuulli) suli ikinngutiginerpaasaminnik ikinnguteqanngillat, meeqqallu
amerlasuut suli ukiumikkut ilutigisaminnut aaqqiagiinngissuteqartarlutik.

Taamaattumik meeqqat taakku nukissaalatsisutut isigineqarsin-
naapput, inuunerminni imminnut piumasaqaatinik naammassinnikkumi-
naatsitsisut. Immaqa tamanna inuusuttut taakku ilarpaaluisa inooqataa-
nermit  tunuarterlutik  hashimik aamma/imaluunniit imigassamik
atuilersarnerannut nassuiaatit ilagisinnaavaat (matumani inunnik isu-
massorteqarunik tamanna pillugu apersorneqarsimanngitsunik (tak. kapi-

tali 3).

ANGAJOQQAAT INUILLU ISUMASSUISUT ALLAT
AKISSUTAAT

Apeqqutit allat arlallit angajoqqaanit taamatuttaarlu aamma inunnit isu-
massuisunit akineqarput. Taamaalilluni akissutit meeqqanut tamanut 21-
fusunut tunngapput, tassa angajoqqaat imaluunniit inuit isumassuisut
apersorneqarsimatillugit.

Apeqqutit aalajangersimalluinnartut nikallungarujussuarnermut
/nikallungarujussuartutut - qisuariartarnermut tunngasuupput. Meeqqat
tallimat nikallungasutut pissuseqakulasutut oqaatigineqarput, meeqqat
marluk nikallungarujussuartutut pissuseqartutut oqaatigineqartut.

Inuit isumassuisut/angajoqqaat arlaannaasaluunniit maluginiat-
simanngilaat meeqqat ilaat imminut toqunnissamik eqqarsaateqarsiman-
ersut. Kapitali 4-mi takuarput meeqqgat katillutik tallimat (taakkunannga
marluk 18-it sinnerlugit ukiullit) imminut toqunnissamik eqqarsaate-
qarsimasut. Tamatuma ersersippaa atornartorpassuaqartoq oqaluu-
serineqartarunanngitsunik.

Angajoqqaat/inuit isumassuisut 17-it isumaqarput, meeraq amet-
lanertigut perorsaruminartuusoq imaluunniit perorsaruminakannersuusoq,
meeqqat pingasut perorsaruminaatsutut imaluunniit amerlanertigut
perorsaruminaatsutut oqaatiginineqartut (meeraq ataaseq pillugu apeqqut
akineqarsimanngilaq).

Meeqqanit 21-usunut sisamat allamut nuunnerup kingorna
kinguaassiuutitigut atornerlugaasimassasut isumaqartoqarpoq.

ANNERSITAANEQ MEEQQANILLU ALLANIK ANNERSITSINEQ
Angajoqqaat inuilluunniit isumassuisut tamanna pillugu oqaaseqarsimasut
oqaatigaat meeqqanit 21-iusunit 13-it ukiut kingullerpaat ingerlanerini
meeraqatiminnit annersitaasimasut, meeqqat qulingiluat namminneq
meeqqanik allanik annersitsisimasut. Meeqqat qulingiluaasut meeqqanik
allanik annersitsisimasut, aamma tassaanerusarput namminneq annersi-
taasimasut.

Peqatigisaanik  meeqqgat  qulingiluat meeqqganut  allanut
naleqqiullutik ukiuni kingullerni ginngasaartinnerusimapput, meeqqat
aqqanillit pillugit oqaatigineqarluni meeqqanik allanik nalinginnaasumit
annerusumik ginngasaarisarsimasut.

Meeqqat qanoq annersinneqartartiginersut/annersitsisartiginer
sut, aammalu qanoq qinngasaartittartiginersut/qginngasaaritigisarnersut

nalileruminaappoq. Meeqqalli affaasa missaat (piffissani aalajangersi-
masuni) ulluinnarni pissutsinik taamatut ittunik atugaqarlutik inuuneqar-
nerannik inernerit tikkuussipput. Meeqqat Malkebottenimi najugaqat-
neranni arnersitaasarneq qinngasaarneqartarnerlu (kiisalu nammineq an-
nersitsineq ginngasaarinerlu) ulluinnarni pingaartillugit eqgartorneqartar-
put, isumaqatigiinnginnerit aaqqiagiinnginnerillu nakuusernani iliuuseqat-
figinissaat meeqqanit tamarluinnangajannit sapersaatigineqarnera pissuti-
gerpiarlugut (tak. Christensen, 2013).

Naak aaqqgiagiinnginnerpassuaqaraluartoq meeqqanit 21-iusunit
20-t, meeqqat ukiumikkut ilutigisamik ataatsimoornerinut peqataasutut
nalilerneqarput.

POLITINUT ATTAVEQARNEQ

Meeqqat 12-usut amerlanersaat ukiuni kingulliunerusuni politiinut atta-
veqarsimanngillat. Tillinniarneq pissutigalugu marluk politiinut  atta-
veqatsimapput, biilinik tillinniarneq pissutigalugu marluk politiinut atta-
veqarsimasut, taavalu aserorterineq pissutigalugu marluk politiinut atta-
veqatrsimallutik.

SUNNGIFFIMMI SOQUTIGISAT

Meeqqat Mzlkebottenimut iserteqqaaramik amerlanersaat sunngiffim-
minni soqutisaminnik aallataqanngillat. Meeqqat sunngiffimmi so-
qutigisaqalernissaannut ikorfartornissaat Melkebottenimi suliniarnermut
ilaavogq, ilaatigut pissarnganartutut isigisaminnut peqataasalerniassammata,
aammalu meeqqanut allanut attaveqalerniassammata. Meeqqallumi Mel-
kebottenimiit allamut nuukkamik, amerlanersaat sunngiffimminni so-
qutiginartitaminnik aallutassaqalersimapput.

Allamut nuunnermiit ukiut pingasut-tallimat qaangiunneranni
meeqqat arfineq-pingasut sunngiffimminni soqutigisaminnik aalluta-
qanngilat, meeqqat 13-it aallutaqartut.

Meeqqat 13-it taakku assammik isikkamillu arsarneq, gitinneq,
eqaarsaarneq, erinarsoqatigiinni erinarsorneq, mersorneq, saanernik sana-
lunneq, karaterneq klubimilu sammisat assigiinngitsut sunngiffimminni
soqutigisaraat. Aammattaaq meeqqat sisamat sisorartarput, pingasullu
nalukkiartarlutik. Meeqqat sunngiffimminni soqutigisagartut, Malkebot-
tenimiinnerminni sunngiffimmi soqutigisatut aallartitartik suli sunngif-
fimmi soqutigisaraat.

ANGAJOQQAAVINUT ATTAVEQARNEQ

Inuit isumassuisut apersorneqartut sisamararterutaat pingasut meeqqap
anaanavianut aamma/imaluunniit ataatavianut attaveqarsimapput. Taak-
ku affaasa angajoqqaap aappaa marluutillugilluunniit minnerpaamik
qaammammut ataasiarlutik attavigisarpaat, amerlanersaallu taassannga
akulikinnerusumik attaveqartarlutik. Tamatuma saniatigut affaasa missaat
ilaqutavinni inersimasunut allanut, soorlu aataakkunut aanaakkunut, ak-
kaakkunut, angaakkunut, ajakkunut, atsakkunut qatanngutinullu atta-
veqartarput. Amerlanersaat aalajangersimasumik akuttussisilimmik atta-
veqartarput, naak qaammatit tamakkianngikkaluarlugit.

Meeraq ataaseq eqqaassanngikkaanni, meeqqat angajoqqaaminni
najugaqaratik allani najugaqarsimasut tamarmik, ilaqutariinnut paaqquta-
rinnittartunut imaluunniit meeqqat angerlarsimaffiannut nooreernermik
kingorna anaanartik/ataatartik attavigisarsimavaat. Ametlanertigut anaa-
naasoq taamatuttaarlu ataataasoq tamarmik attaveqarfigineqartarsimap-
put. Taakku ilaanni gitornaasup angajoqqaajusullu akornanni attaveqatigi-
inneq illugiilluni pitsaasumik kissalaartumillu ingerlavoq, ilaalli atta-
veqatigiippiaratik. Ilaqutariit affaannit oqaatigineqarpoq anaana aam-
ma/imaluunniit ataata meeqqamik isumassuisoq, affaasa sinneruttut paat-
langasumik isumassueriaaseq atoraat, tassalu meeraq angajoqqaaminut
annertuumik akisussaasutut misigaluni.

Meeqqat affaasa missaannut tunngatillugu Kommuneqarfik Ser-
mersuumi tungiuinermut ingerlatsivik '’ meeqqat angajoqqaallu akornanni
attaveqaqatigiinnissaq pillugu meeqqap angajoqqaavinut isumaqatigiissu-
siorsimavoq, ganoq akulikitsigisumik attaveqartassanersut, meeqqat an-
gerlarsimaffianni, ilaqutariinni paaqqutarinnittartuni imaluunniit meeqqat
angajoqqaavini takusassanersut qanorlu sivisutigisumik imminnut najor-
tassanersut (soorlu meeraq angajoqqaamini tukkusassanersoq) isu-
magqatigiissutaallutik. Meeqganut isumagatigiissuteqarfigineqartunut an-
gajoqqaat affaasa missaasa isumaqatigiissutit tamatigungajak eqquutsit-
tarpaat, meeqqat affaasa sinnerisa angajoqqaavi isumaqatigiissutinik
eqquutsitsiniarneq ajornartorsiutigigaat. Angajoqqaat isumaqatigiissum-
mik puiguisimanerat peqqutaagajunneruvod, imaluunniit inuuniluppallaa-
ramik  meeraq takunngikkunikku  pitsaanerutittarlugu.  Ullormili
pineqgartumi angajoqqaat imigassartorpallaarsimanerat peqqutaagajuttar-

pPog.

10. Kommunip isumaginninnermut ingerlatsivia.

Ogqaatigineqarpoq meeqqat affaasa missaat aataakkuminnut aa-
naakkuminnut atasorujussuusut, aamma tamanna qgatanngutinut atuup-
poqg. Naak meeqqat qatanngutitik amerlanertigut najugaqatiginngikkalua-
raat, affaasa missaat gatanngutiminnut nukarlernut angajullernulluunniit
atasorujussuusut oqaatigineqarpoq.

Meeqqat angajoqqaaminni najugaqanngitsut pillugit inuit isumas-
suisut oqaatigaat, meeraq meecraanini tamaat imminni najugaqassasoq
naatsorsuutigilluinnarlugu. Meeraq 18-inik ukiogaleruni ilaqutariinnit
paaqqutarinnittartuniikkunnaaruni imaluunniit meeqqat angerlarsimaffi-
anniikkunnaaruni, sumut nuussanersoq amerlanerit ilisimanngilaat. Inuit
isumassuisut tamangajammik oqaatigaat meeqqap ilaqutariinni paaqquta-
rinnittartuniinnissaanik/meeqqat angetlarsimaffianniinnissaanik aalajan-
gerneq meeqqap iluarisimaaraa. Aamma oqaatigineqarpoq aajangerneq
angajoqqaat amerlanersaasa iluarisimaaraat

TUNGIUINERMIK INGERLATSIVIMMUT ATTAVEQARNEQ
Ilaqutariit paaqqutarinnittartut / meeqqat angerlarsimaffii katillutik si-
samat meeqqamik nutaamik tigummisaqalernerminnut atatillugu tungiui-
nermut ingerlatsivimmut ikiogqullutik saaffiginnissimapput, ilaqutarinnit
taakkunannga pingasut ikiorneqgarsimapput..

Misissuinerup nalaani meeqqat marluk tungiuinermik ingerlatsi-
vik aqqutigalugu tarnip pissusaanik ilisimasalimmit ikiorneqarput,
meeqqallu pingasut inuttut siunnersorteqalersimallutik.

KAPITALI 6

EQIKKAANEQ

Ukiut pingasut-tallimat matuma siorna kalaallit meeqqat aarlerinartors-
iortut Mzlkebottenip ulloq unnuatlu immikkoortoqarfianit nuuttut
qanoq ingerlanerat misissuinermi malinnaaffigeqqinneqgarpoq. Piffissami
pineqartumi katillugit meeqqat 31-it Malkebottenimiit nuussimapput,
meeqqallu katillugit 26-t attavigineqarsimapput, apersuinermilu aaqqjis-
suulluagaasumi, meeqqap ukiuinut naleqqussagaasumi peqataasimallutik.
Meeqqat saniatigut angajoqqaat imaluunniit inersimasut, misissuinerup
nalaani meeqqamut akisussaasut (meeqqgap isumassui) apersorneqarput.
Angajoqqaat/inuit isumassuisut katillugit 21-t apersorneqatsimapput.
Apersuinerup nalaani meeqqat tallimat 18-inik ukiogarmata ukiogqqortu-
nerullutilluunniit, inuusuttunut taakkununnga inuusuttut taakku nam-
minneq kisimik apersorneqarsimapput.

Meeqqat ikittuinnaat nalinginnaasumik pitsaasumik inuuneqarput.
Tassaapput meeqqat Maxlkebottenimut nuunnginngerminni nukissalinnik
angajoqqaaqarlutik inuusimasut. Taamani angajoqqaat inuuneranni tas-
sanngaannaq pisoqarpoq (nappaateqalerneq), taamaasillutik qitornatik
namminneq paarisinnaajunnaalugit, taamaattumillu meeqqat Malkebot-
tenimut nuullutik. Angajoqqaat peqqginnerulermata, meeqqat angerlamut
nooqgipput.

Meeqqat sinneri Mzlkebottemut nuunnginnerminni, taak-

kunannga ajornartorsiornerujussuusimapput. Atugaat tassaanerusimapput

imigassamik ajornartorsiutilinnik angajoqqaaqarluni inuuneq, angajoq-
qaaminnillu isumagineqarsimanatik. Meeqqat angajulliunerulaartut atuar-
fimmi amerlanertigut ingerlalluarsimanngillat, ilikkagassat inoqatillu
akornanniinneq pineqarlutik. Meeqqat tamangajammik oqaloqatigisin-
naasaminnik peqatigisinnaasaminnillu ikinnguteqarsimanngillat. Kalaallit
Nunaanni meeqqanut allanut naleqqiullutik ataatsimut isigalugu ingerlal-
luannginerusimapput. Malkebottemiinnerup nalaani tamakku qitiutim-
meqartarput, pingaartumik allanik suleqateqarnissaq qanoq ililluni pikko-
riffigineqalersinnaanersoq kiisalu nakuuserneq atornagu aammalu
inoqatinit tunuaannarani aaqqiagiinnginnerit ganoq qaangerneqarsinnaa-
nerat qitiutinneqartarlutik. Taakku saniatigut inooqataanikkut nalingin-
naasumik iliuusissat meeqqanut ilikkartinniarlugit Mealkebottenimi sulisut
suliaqarluarsimapput, saniatigullu meeqqat ilagalugit iliuuseqartarlutik
kiisalu meeqqat pillugit najuuttarlutik, meeqqanillu oqaloqateqartarlutik.
Meeraq ataaseq eqqaassanngikkaanni, meeqqat tamarmik meeqqanik al-
lanik Maclkebottenimi najugalinnik ikinngutitsialaqalerneq misigaat.

Misissuinerup Malkebottenimiit allamut nuunnerup kingorna
ukiup ataatsip qaangiunnerani ingerlanneqartup (2013) takutippaa
meeqqat Malkebottenimiinnertik nalinginnaasumik nuannersutut misi-
gisimagaat. Peqatigisaanik paasineqarpoq suli nukissaalatsisut, Kalaallit
Nunaannilu meeqqganut allanut naleqqiulutik nalinginnaasumik ingerlallu-
annginnerullutik.

Meeqqat ingerlalluarnerpaat tassaapput Malkebottemiit nuuk-
kamik meeqqat angerlarsimaffiannut assigisaanulluunniit nuussimasut.
Meeqqat inuunerminni ajornartorsiornerpaat tassaapput meeqqat an-
gajoqqaaminnut uterlutik nuussimasut imaluunniit ilaquttaminni allani
najugaqartut. Meeqqat taakku Kalaallit Nunaata immikkoortuini assigi-
inngitsuni sumiiffinni assigiinngitsuni najugaqartarsimapput, ataasiakkaal-
lu ukiualunnguit ingerlanerini arlaleriarlutik nuuttarsimallutik. .

Mzlkebottemiit nuunnermit ukiut pingasut-tallimat qaangiun-
neranni inissisimaneri allanngungaarsimanngillat. Meeqqgat Mzlkebotte-
nimi najugaqarsimanertik suli nuannersumik eqqaamavaat, meeqqat
amerlanersaat minnerpaamik ataatsimik ikinnguteqarput, meeqqalli Ka-
laallit Nunaanni meeqqanut allanut naleqqiullutik nalinginnaasumik nu-
kissaalatsinerupput ingerlalluannginnerullutillu. Ogqaatigeqqinneqassaaq
meeqqat ilaqutariinnit ingerlalluartuneersut meeqqatulli allatut immata,
meeqqallu Malkebottenimiit nuukkamilli meeqqgat angerlarsimaffiannut

assigisaanulluunnit nuussimasut (sulilu meeqqat angerlarsimaffianni naju-
gaqarlutik) pitsaanerulaartumik ingerlallutik.

Meeqqat arlallit imminut tatigivallaanngitsutut taaneqarsinnaap-
put, taakkunannga amerlanerulaartut ogaatigaat pitsaanngitsumik immin-
nut isigisarlutik aammalu inuunermik naammagisimaarinnippallaaratik.
Meeqqat arlallit nikallungasutut imaluunniit nikallungarujussuarnermut
assingusumik pissuseqartutut oqaatigineqgarput.

Meeqqat affaat sinnerlugit ukioqatiminnut akuttunngitsumik
aaqqlagiinngissuteqartarput, annersinneqartarput namminnerlu anner-
sitsisarlutik, soorlu amma akulikitsumik ginngasaarneqartartut imaluunni-
it nammineq qinngasaarisarlutik. Taamaakkaluartoq angajoqqaat inuillu
isumassuisut naliliipput, meeqqat ukioqatimik ataatsimoornerinut
peqataasut.

NUUNNERMIIT UKIUT PINGASUT-TALLIMAT
QAANGIUNNERANNI KILLIFFIK

Meeqqat  Mzlkebottenimi  najugaqarsimanermikkut — pissarsiagaataat
ganoq oqaatigineqarsinnaappat? Tamanna ersarissumik ogaatigiuminaap-
poq, Mazlkebottenimimi najugaqgarsimanngikkaluarunik ganoq ingerlasi-
manissaat nalunarluinnarmat. Meeqqat tamarmik Mzlkebottenimiissima-
nertik eqqaamavaat, tamangajammillu tassani najugaqarsimanertik al-
lagqunneqarsinnaanngitsumik nuannersutut eqqaamallugu. Taamaat-
tumik tassani najugaqarsimanngikkaluarunik pisinnaanngisaminnik naju-
gaqarnertik pissarsissutigisimasinnaavaat. Piffissaq naammaginartumik
eqqgissimanartumik atugaqarfiusimavoq, meeqqat allat nuannersumik
inooqatigalugit inersimasunillu minnerpaamik ataatsimit eqqumaffigi-
neqarlutik. Meeqqat amerlagisut Malkebottenimut nuunnginnerminni
inersimasutut akisussaaffeqartut inersimasutut akisussaaffikinnerulertar-
put. Oqartoqarsinnaagunarpoq meeqqat meeraanermik misiginissaanut
periarfissarisimasaminnit Malkebottenimi najugaqarnerat annersumik
periarfissaqalersitsisoq.

Tamatuma saniatigut imaassinnaavoq, meeqqat kommunip isuma-
ginninnermut ingerlatsivianit (tungiuinermut ingerlatsivianit) malinnaavigi-
neqarluarnerusimasut, tassaniissimanngitsuugunik taama pineqartussaagu-
naraluartik, tamatumunnga peqqutaalluni amerlanerit suliamut malinnaa-
simammata, suliarlu ogaluuserinegarnerusimammat. Imaasinnaavoq ganoq

ingerlariaqqittoqarnissaa pillugu allaanerusunik (immagqalu pitsaanerusunik)
aalajangiisoqartarsimaneranik tamanna kinguneqarsimasoq, —tassaniissi-
manngitsuuppata immagqa taama pisogarnavianngikkaluartoq.

Meeqqalli Mzlkebottenimi najugaqarsimanerat taakkununnga
qanorluunniit sunniuteqarsimagaluarpat, amerlanerssaat suli meeraapput
ajornartorsiorlutik inuusut, ajornartorsiutigisamillu iliuuseqarfiginissaan-
nut nukissaalatsillutik. Meeqqat nukarlerpaat meeqqanut angajulliune-
rusunut naleqqiullutik pitsaanerusumik inuuneqarput, imaassinnaavorli
namminneq ukioqqortunerulerunik ajornartorsiutit assigisaat naammat-
toortalerumaaraat.

Ajornartorsiutini malunnarnerpaavoq inuusuttut meeqqat atuar-
fiannik naammassinnissimasut taamaallaat ataasiakkaannguit ilinniaga-
qalerlutik ingerlariaqqissimammata, imaluunniit annikikkaluamik sulisar-
lutik, Amerlanersaat akipput ilinniakkamik aallartitsisimanatik, aammalu
ilinniagaqalernissartik kissaatiginagu, soorlu aamma amerlanersaat akisut
suliffeqaratik suliffissarsioratillu. Tamatuma saniatigut inuusuttut tallimat
akipput akulikitsumik aalakoortarlutik, inuusuttullu tallimat oqaluttuarlu-
tik ullut tamaasa hashitortarlutik.

Inuusuttut katillugit qulingiluat meeqqat atuarfianni atuarnertik
naammassisimavaat, taakkunannga inuusuttut arfineq marluk akornanni
ilinniakkamik aallartitsinissamik kissaateqanngitsut, suliffeqanngitsut, akuli-
kitsumik aalakoortartut ullullu tamaasa hashitortartut naammattuugassaap-
put.

SIUNISSAQ

Inuusuttut ajornartorsiuteqarnerpaajusut taakku arfineq marluk (qulaani
eqgaaneqartut) atugaat siunissamut ungasinnerusumut isigaluni pit-
saanngillat. Inuusuttut taakku maannakkorpiaq ajungitsumik inuuneqar-
lutik ogassagunarput, imaasinnaavorlu siunissaq qanittunnguaq kisiat isi-
galugu eqqarsarunik, tamanna eqqortuusinnaasoq. Siunissarli ungasinne-
rusoq isigalugu (immaqalu maannangaaq) tamanna pitsaanngilaq.
Inuusuttut taakku inuiaqatigiit avataannut imminnut inissik-
kiartuaarput. Imaassinnaavoq suli inuusuttunnguullutik gitornartaartut,
ukiullu amerlanngitsut ingerlareeriarpata taakku qitornaat, angajoqqaamik
Malkebottenimut nuuttariaqarnerattut assigisaanik atugaqalersinnaapput.

Atukkat pitsaanngitsut kingornuttakkat kipitinneqassappata. allatut
oqaatigalugu annerusumik iliuuseqartoqartariaqarpoq.

Imaanngilaq suleriaqqinnissaq Mazlkebottenip pinngitsoorani
isumagissagaa — tassami inuusuttut inersimasunngulerput, taamaattumillu
meeqqanut atugarliorlutik inuusunut sullissivimmut taassunga atajunnaar-
tussaallutik.

Immaqa eqqortuliornerussagaluarpoq meeqqanut/inuusuttunut
Mzlkebottenimiit nuussimasunut immikkut suliniuteqartoqaraluarpat,
tamatumani meeqqat ukiumikkut ilutigisaminnut naleqqiullutik nukissaa-
latsinerunerat, taamaattumillu ikiorfartorneqarnissamik pisariaqgartitsine-
runerat, aallaavigineqassallutik — immaqa siunnersorteqartitsinermik
aaqqjssiissilluni.

Mzlkebotten suliniummik nutaamik aallartitsissasoq kaammat-
tuutigineqarsinnaavoq, inuusuttut nukissaalatsisut pineqarnerat aallaavi-
galugu aalajangersimasumik suliaqartogassalluni, tamatumani inuusuttut
attavigiuarnissaannut immikkut piumasaqaatitaqassalluni. Aamma imaas-
sinnaavoq kommunip suliassaq taama ittoq akisussaaffimmisut tigugaa.

Kialluunniilli suliniut ingerlatissagaluarpagu, inuusuttut ilinniaga-
qalernissaasa, inooqatit ataatsimoorfiini peqataanissaasa, kiisalu imigas-
samik atuinerujussuarmik aallatsitsinnginnissaasa imaluunniit ullut
tamaasa  hashitortarnermik  aallatsitsinnginnissaasa  qulakkeernissaat
pingaarnertut siunertaassariaqarpoq. Soorunami iliuuseqarnermiit taama
siunnersuuteqarnissaq ajornannginneruvoq, inuusuttulli aseruutigisamin-
nik inuunerisaat kipitinneqassappat, ataavartumik siunissamullu ungasis-
sumut sammisumik  suliniartoqartariaqarpoq.  Inuusuttut  18-inik
ukioqaleraangata iperaannartarnerat naammanngilaq.

MEEQQANIK INUUSUTTUNILLU 26-NIK
MALINNAAQQINNEQ

MALKEBOTTENIMIT NUUNNERINIT UKIUT 3-5 KINGORNA

Nalunaarusiag manna kalaallit meerartaat ajornartorsiortut pillugit SFI'p nalunaarusiaasa aappassaraat,
meeqqat pinegartut tassaapput, Meeqgat Inuusuttullu Illuanni Nuummiittumi ullog unnuarlu najugagarfissatut
immikkoortortami najugagarsimasut.

Nalunaarusiami matumani meeqqgat 26-t ukiut pingasut-tallimat matuma siorna Maelkebgttemi ullog unnuarlu
najugagarfissatut immikkoortortamiit allamut nuussimasut SFI-p malinnaavigisimavai. Siunertaavoq meeqqat taakku
allamut nuunnerminni inuunerisa ganoq innerisa misissuiffiginegarnissaat, tassunga ilanngullugu meeqqgat sumi
najugagarnersut, atuarnerat ilinniagagarnerallu kiisalu meeqgat inuunerisa ganog innerat — matumani misissorneqarluni
meeqgat namminneq ganog misiginersut, taamatuttaarli aamma misissuinerup nalaani inersimasut meeqaganik
isumassuisut pissutsit ganoq isigineraat misissornegarluni.

Ataatsimut isigalugu meeqqat taakku Kalaallit Nunaanni meegganut allanut naleqgiullutik ingerlanerliornerupput.
Ajornartorsiut ersarinnerpaaq tassaavoq, taamaallaat ataasiakkaannguit meeqgat atuarfiannik
naammassinnisimammata, ilinniakkamik aallartitsisimammata imaluunniit annikikkaluamik suliffegarmata. Amerlanerit
akipput ilinniakkamik aallartitsisimanatik, aammalu ilinniagagalernissartik kissaatiginagu, soorlu aamma amerlanerit
akisut suliffeqaratik suliffissarsioratilluunniit. Taakku saniatigut inuusuttut tallimat ogarput aalakoorniutigalugu
akulikitsumik imigassartortarlutik, inuusuttullu tallimat ogaatigaat ullut tamaasa hashimik ikiaroortarlutik.

Meeqgat angajoggaaminni najugagarsinnaanngitsut atugarisaat pitsanngorsarniarlugit ullumikkut Kalaallit Nunaat
suliniutegarpog misissuinerlu manna suliniarnermi iluagutaasinnaasunik tunniussagagaasinnaavog.

